
Лъэпкъ Iущыгъэ:

Егъэджэныгъэ

Зыгъэхьэзырар
ЖЬЭКIЭМЫХЪУ

Маринэщ.

1992 гъэм Осетие Ипщэм 
референдум щекIуэкIащ, 
Куржым къыхэкIын-
къыхэмыкIыным теухуа 
Iуэхум унафэ тращIыхьу. 
Республикэм щыпсэухэм я 
процент 99-м Iэ яIэтащ Кур-
жым къыгуэкIауэ Урысейм 
къыхыхьэным и телъхьэу.

1996 гъэм СНГ-м хыхьэ 
къэралхэм я Iэтащхьэхэм я 
Советым и унафэкIэ къы-
зэрагъэпэщащ а зэгухьэны-
гъэм хэтхэм къэрал кIуэцI 
IуэхухэмкIэ я Министрхэм я 
Совет. 

Америкэм щыщ тхакIуэ 
цIэрыIуэ, усакIуэ, критик По 
Эдгар къызэралъхурэ илъэс 
212-рэ ирокъу.

Урыс сурэтыщI Iэзэ Серов 
Валентин къызэралъхурэ 
илъэси 156-рэ ирокъу.

Совет усакIуэ цIэрыIуэ, Со-
циалист Лэжьыгъэм и ЛIы-
хъужь Исаковский Михаил 
къызэралъхурэ илъэси 121-
рэ ирокъу.

Абхъаз совет тхакIуэ, дра-
матург, Абхъаз АССР-м 
 гъуазджэмкIэ щIыхь зиIэ и 
лэжьакIуэ Лакербай Ми-
хаил къызэралъхурэ илъэси 
120-рэ ирокъу.

Перум щыщ дипломат 
цIэрыIуэ, ООН-м и Секре-
тарь нэхъыщхьэу 1982 - 1991 
гъэхэм лэжьа Перес де Куэ-
льяр къызэралъхурэ илъэси 
101-рэ ирокъу.

ТхакIуэ, егъэджакIуэ Iэзэу 
щыта Жылау Нурбий 
къызэралъхурэ илъэс 90 
ирокъу.

Урысей кинорежиссёр, 
 УФ-м и цIыхубэ артист 
 Абдрашитов Вадим и ныб-
жьыр илъэс 76-рэ ирокъу.

Адыгей усакIуэ, КIэрашэ 
Тембот и щIыхькIэ щыIэ сау-
гъэтым и лауреат, АР-м 

щIыхь зиIэ и журналист, 
«Адыгэ макъ» газетым и ре-
дактор нэхъыщхьэ Дербэ 
Тимур и ныбжьыр илъэс 47-
рэ ирокъу.

Урысей гимнасткэ, Олимп 
Джэгухэм тIэунейрэ щы-
текIуа, жылагъуэ лэжьакIуэ 
Хоркинэ Светланэ и ныб-
жьыр илъэс 42-рэ ирокъу.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
уфауэ щыщытынущ. ЩIыIэр 
махуэм градуси 4 - 1, жэщым 
градуси 8 - 6 щыхъунущ.

ЩIышылэм и 20,
бэрэжьей

Кърым Республикэм и 
махуэщ. 1991 гъэм а щIы-
налъэм референдум ще-
кIуэкIащ Кърымым и авто-
номиер зэфIэгъэувэжыным 
теухуауэ. Абы кърикIуам 
ипкъ иткIэ Украинэм и Совет 
Нэхъыщхьэм 1991 гъэм ма-
заем и 12-м «Кърым Авто-
номнэ Совет Социалист Рес-
публикэр къызэгъэпэщы-
жыным и IуэхукIэ» унафэр 
къищтауэ щытащ.

Азербайджаным ягу къы-
щагъэкIыж 1990 гъэм рес-
публикэм къыщыхъуа 
зэпэщIэтыныгъэ гуащIэм 
хэкIуэдахэр. Политикэ оп-
позицэм и Iуэху еплъыкIэр 
хуамыдэу Баку советы-
дзэхэр дашащ икIи Iэщэ къа-
гъэсэбэпащ. Абы щыгъуэ 
цIыхуи 170-рэ хэкIуэдащ, 
цIыху 400-м щIигъу уIэгъэ 
хъуауэ щытащ. 

1588 гъэм Урыс пащтыхь 
Федор Иван и къуэм 
Кремлым щригъэблэгъат 
Черкасскэхэ Темрыкъуэ и 
къуэ Мамсрыкъуэрэ Къам-

болэт и къуэ Къудэнэтрэ (зэ-
къуэш бынхэт).

1831 гъэм Бельгиер зэи зы 
къэралми и Iуэху хэмыIэ-
бэным теухуа унафэ къащ-
тащ.

1921 гъэм Бгырыс АССР-р 
къэунэхуащ.

1921 гъэм Дагъыстэн авто-
номнэ республикэр къызэ-
рагъэпэщащ.

1925 гъэм СССР-мрэ Япо-
ниемрэ дипломатие зэху-
щытыкIэ яку дэлъыным 
 теухуа унафэм Пекин Iэ 
щыщIадзащ.

1944 гъэм Великий Новго-
род къалэр нэмыцэ-фашист 
зэрыпхъуакIуэхэм къыIэщIа-
гъэкIыжащ. Ар бийм иIы-
гъащ махуэ 883-кIэ.

1958 гъэм автомобилым 
иIыгъ хуабжьагъыр къэ-
зыгъэлъагъуэ япэ радар - 
хэр Лондон щагъэувауэ щы-
тащ.

Италием щыщ киноре-
жиссёр, США-м я «Оскар» 
саугъэтыр тхуэнейрэ зыхуа-
гъэфэща Феллини Федери-
кэ къызэралъхурэ илъэси 
101-рэ ирокъу. 

Ветеранхэм я республикэ 
Советым щIалэгъуалэм 
ядэлэжьэнымкIэ и ко-
миссэм и унафэщIу лэжьа, 
УФ-м и Журналистхэмрэ 
ТхакIуэхэмрэ я зэгухьэны-
гъэхэм хэт, КъБР-м и ЩIыхь 
тхылъыр зыхуагъэфэща 
Пщыбий СулътIан и ныб-
жьыр илъэс 89-рэ ирокъу.

Адыгэ Республикэм щIыхь 
зиIэ и журналист НапщIэ-

къуий Заур къызэралъхурэ 
илъэс 85-рэ ирокъу.

Совет, урысей политик, 
Тэтэрстаным и япэ прези-
денту щыта Шаймиев Мин-
тимер и ныбжьыр илъэс 84-
рэ ирокъу.

Мэкъумэш щIэныгъэхэм я 
доктор, КъБКъМУ-м и про-
фессор Елмэс Албий и ныб-
жьыр илъэс 82-рэ ирокъу.

Урысей актёр, режиссёр, 
фильм куэдым я сценарий-
хэр зытха, УФ-м и цIыхубэ 
артист Хотиненкэ Влади-
мир и ныбжьыр илъэс 69-рэ 
ирокъу.

УэрэджыIакIуэ, УФ-м и 
цIыхубэ артисткэ Аллегровэ 
Иринэ и ныбжьыр илъэс 69-
рэ ирокъу.

Философие щIэныгъэхэм 
я доктор, КъБКъУ-м и про-
фессор КъуэщIысокъуэ 
Роберт и ныбжьыр илъэс 62-
рэ ирокъу.

Дуней псом самбо бэнэ-
кIэмкIэ тIэунейрэ и чемпион 
Алъхъо Сыхьэтбий и ныб-
жьыр илъэс 46-рэ ирокъу.

Дунейм и щытыкIэнур
«pogoda.yandex.ru» сай-

тым зэритымкIэ, Налшык 
уфауэ щыщытынущ, пIалъэ-
пIалъэкIэрэ уэс къыщесы-
нущ. ЩIыIэр махуэм граду-
си 7 - 4, жэщым градуси 9 - 8 
щыхъунущ.

Дызэрыщыгъуазэщи, ди къэралым 
мы зэманым зыщызыубгъуа коронави-
рус уз зэрыцIалэм и зэранкIэ, курыт 
школхэм я пэщIэдзэ, ику ит классхэм я 
лэжьэкIэм зэхъуэкIыныгъэ иратурэ 
екIуэкIащ. Куэд дэкIакъым ди республи-
кэм и еджапIэхэм я бжэхэр махуэрыеджэ 
мардэм тету къызэрызэIуахыжрэ. А 
Iуэху зехьэкIэр блыщхьэ лъандэрэ 
 щаублэжащ ди къэралым и курыт школ 
 псоми. 

УФ-м ЦIыхухэм щIэныгъэ егъэ-
гъуэтынымкIэ и министр Кравцов Сергей 
зэрыжиIамкIэ, коронавирусым и зэранкIэ 
школхэм кIуэну Iэмал ямыIэу, егъэ-
джакIуэхэмрэ еджакIуэхэмрэ зэпэIэщIэу 
гъэ еджэгъуэм щыщ зэман куэд къра-
хьэлIащ, арщхьэкIэ щIышылэм и 18-м 
 щегъэжьауэ махуэ рыеджэу лэжьыгъэр 
дыублэжащ. АтIэми, егъэ джэныгъэ-гъэсэ-

ныгъэ лэжьыгъэр зэ регъэкIуэкIыпхъэхэм 
ехьэ лIа санитар-эпидемиологие чэн-
джэщхэр ягъэ зэщIэн  хуейщ псоми, а 
Iуэхур кIэ лъыплъыныгъэ ткIийм щIэту 
екIуэкIынущ. 

Еджэнымрэ школымрэ гу щызымыхуэу 
абы пэIэщIэ хъуа ныбжьыщIэхэр хуэпIа -
щIэу еджапIэхэм екIуэлIэжащ. Лэжьыгъэр 
тэмэму зэтеувэжыным щIохъуэпс адэ-
анэхэри. Онлайн-егъэджэныгъэм хэлъ 
 лъэ пощхьэпо псори зымыгъэунэхуа яхэт-
къым Iуэхум. Иджы еджэныр дэнэкIи щы-
зэтраублэж, зэреса мардэхэр и лъабжьэу. 

Ди къэралым и курыт школхэм ящыщ 
дэтхэнэми мы илъэсым къриубыдэу яIэ 
 хъунущ псынщIагъ ин зиIэ интернетыр. 
Ари я гуфIэгъуэщ еджэныр зыублэжа 
 ныбжьыщIэхэми егъэджакIуэхэми. УФ-м и 
Президентым ищIа а унафэр гъэзэщIэным 
йогугъу ар зи пщэрылъхэр. 

КЪАРДЭН Маритэ.

«ЦIыхум и хуитыныгъэхэмкIэ уполномоченнэу 
Къэбэрдей-Балъкъэр Республикэм щыIэм и 

IуэхукIэ» Къэбэрдей-Балъкъэр Республикэм и 
Законым зэхъуэкIыныгъэхэр хэлъхьэным 

теухуауэ» Къэбэрдей-Балъкъэр Республикэм и 
Законым ехьэлIауэ 

Къэбэрдей-Балъкъэр Республикэм 
и Парламентым и Унафэ

Къэбэрдей-Балъкъэр Республикэм и Парламентым 
унафэ ещI:

1. «ЦIыхум и хуитыныгъэхэмкIэ уполномоченнэу 
Къэбэрдей-Балъкъэр Республикэм щыIэм и IуэхукIэ» 
Къэбэрдей-Балъкъэр Республикэм и Законым зэхъуэ-
кIыныгъэхэр хэлъхьэным теухуауэ» Къэбэрдей-Балъ-
къэр Республикэм и Законыр къэщтэн. 

2. Законыр Къэбэрдей-Балъкъэр Республикэм и Iэта-
щхьэм хуегъэхьын абы Iэ щIидзын икIи цIыхухэр щы-
гъуазэ ищIын папщIэ.

3. Мы Унафэм къару егъуэт ар къыщащта махуэм 
 щегъэжьауэ.

Къэбэрдей-Балъкъэр Республикэм и
Парламентым и УнафэщI                   ЕГОРОВЭ Татьянэ

Налшык къалэ
2020 гъэм дыгъэгъазэм и 24-м
№257-П-П

Къэбэрдей-Балъкъэр Республикэм и Парламен-
тымрэ Мурманск областной Думэмрэ 

зэрызэдэлэжьэнум теухуа зэгурыIуэныгъэ 
зэрызэращIылIэм теухуауэ

Къэбэрдей-Балъкъэр Республикэм 
и Парламентым и Унафэ

Къэбэрдей-Балъкъэр Республикэм и Парламентым 
унафэ ещI:

1. Къэбэрдей-Балъкъэр Республикэм и Парламен-
тымрэ Мурманск областной Думэмрэ зэрызэдэлэжьэ-
нум теухуауэ зэращIылIэ зэгурыIуэныгъэм арэзы те-
хъуэн икIи Къэбэрдей-Балъкъэр Республикэм и Парла-
ментым и УнафэщIыр хуит щIын абы Iэ щIидзыну.

2. Мы Унафэр Мурманск областной Думэм, Къэбэр-
дей-Балъкъэр Республикэм и Iэтащхьэмрэ Къэбэрдей-
Балъкъэр Республикэм и Правительствэмрэ яхуе-
гъэхьын абы щыгъуазэ защIын папщIэ.

Къэбэрдей-Балъкъэр Республикэм и
Парламентым и УнафэщI                   ЕГОРОВЭ Татьянэ

Налшык къалэ
2020 гъэм дыгъэгъазэм и 24-м
№260-П-П

Къэбэрдей-Балъкъэр Республикэм и Парламен-
тым и деж щыIэ ЩIалэгъуалэ палатэм и еханэ 

зэхуэсыгъуэм и лэжьыгъэм кърикIуахэм я 
IуэхукIэ

Къэбэрдей-Балъкъэр Республикэм 
и Парламентым и Унафэ

Къэбэрдей-Балъкъэр Республикэм и Парламентым 
унафэ ещI:

1. Къэбэрдей-Балъкъэр Республикэм и Парламентым 
и деж щыIэ ЩIалэгъуалэ палатэм и еханэ зэхуэсыгъуэм 
и лэжьыгъэм кърикIуахэм я IуэхукIэ абы и унафэщI 
 Созаев К. Ф. ищIа докладыр къэлъытэн.

2. Къэбэрдей-Балъкъэр Республикэм и Парламентым 
ЕгъэджэныгъэмкIэ, щIэныгъэмрэ щIалэгъуалэ полити-
кэмкIэ и комитетым и пщэ илъхьэн Къэбэрдей-Балъ-
къэр Республикэм и Парламентым и деж щыIэ ЩIалэ-
гъуалэ палатэм и зэхуэсыгъуэщIэр (ебланэр) зыхуэдэ-
нур убзыхунымрэ абы и лэжьыгъэр егъэкIуэкIынымрэ 
хуэунэтIа зыхуэфащэ Iуэхухэр къызэригъэпэщыну.

 
Къэбэрдей-Балъкъэр Республикэм и
Парламентым и УнафэщI                 ЕГОРОВЭ Татьянэ

Налшык къалэ
2020 гъэм дыгъэгъазэм и 24-м
№263-П-П

Къэбэрдей-Балъкъэр Республикэм и Парламен-
тыр 2019 гъэм фокIадэм къыщыщIэдзауэ 2020 

гъэм и дыгъэгъазэ пщIондэ зэрылэжьам теухуауэ

Къэбэрдей-Балъкъэр Республикэм 
и Парламентым и Унафэ

Къэбэрдей-Балъкъэр Республикэм и Парламентым 
унафэ ещI:

Къэбэрдей-Балъкъэр Республикэм и Парламентым и 
УнафэщI Егоровэ Т. Б. «Къэбэрдей-Балъкъэр Республи-
кэм и Парламентыр 2019 гъэм и фокIадэм къыщыщIэ-
дзауэ 2020 гъэм и дыгъэгъазэ пщIондэ зэрылэжьам 
 теухуауэ» ищIа докладыр къэлъытэн.

Къэбэрдей-Балъкъэр Республикэм и
Парламентым и УнафэщI                 ЕГОРОВЭ Татьянэ

Налшык къалэ
2020 гъэм дыгъэгъазэм и 24-м
№264-П-П

КIуэкIуэ Казбек иригъэкIуэкIащ 
лэжьыгъэ IуэхукIэ Москва зэрыщыIам 
кърикIуахэм ятеухуа зэIущIэ. Абы хэ-
тащ КъБР-м и Правительствэм и 
УнафэщI Мусуков А. ТI., КъБР-м транс-
портымрэ гъуэгу хозяйствэмкIэ и ми-
нистр ДыщэкI А. З., КъБР-м цIыхухэр 
егъэджэнымкIэ, щIэныгъэмрэ щIалэ-
гъуалэм я IуэхухэмкIэ и министрым и 
къалэнхэр зыгъэзащIэ Езауэ А. Къ.

НЭХЪЫЩХЬЭУ зытепсэлъыхьар ды-
зытехьа илъэсым Къэбэрдей-Балъкъэ-
рым гъуэгухэр щыухуэным, егъэджэны-
гъэ IэнатIэм зегъэужьыным ехьэлIа 
Iуэхухэрщ.

КIуэкIуэ Казбек къулыкъущIэхэм пщэ-
рылъ зыбжанэ яхуищIащ щIыналъэр зи 
гугъу ящIа унэтIыныгъэхэм къыщы-
халъхьэ къэрал программэщIэхэм хэты-
нымкIэ щыIэ Iэмалхэм хэплъэну.

Тхьэмахуэ зэхуаку кIуам КIуэкIуэ Казбек 
лэжьыгъэ IуэхукIэ Москва щыIащ икIи 
къэралым и министерствэхэмрэ IуэхущIа-
пIэхэмрэ я унафэщIхэм епсэлъылIащ 
щIыналъэм дежкIэ мыхьэнэшхуэ зиIэ 
унэтIыныгъэхэм ятеухуауэ. Къапщтэмэ, 
республикэм и Iэтащхьэр IущIащ УФ-м 
цIыхухэм щIэныгъэ егъэгъуэтынымкIэ и 
министр Кравцов Сергей, УФ-м транспор-
тымкIэ и министрым и къуэдзэ - къэрал 
гъуэгу агентствэм и унафэщI Костюк Ан-
дрей.

ЗэIущIэхэм щытепсэлъыхьащ 2020 
гъэм лъэпкъ проектхэр щIыналъэм гъэ-
зэщIа зэрыщыхъуа щIыкIэхэм, транспорт, 
гъуэгу ухуэныгъэ, егъэджэныгъэ Iэна-
тIэхэм щIыналъэм адэкIи зыще-
гъэужьыным ехьэлIа къалэнхэм.

КъБР-м и Iэтащхьэмрэ
Правительствэмрэ я пресс-IуэхущIапIэ.

КIуэкIуэ  Казбек
яIущIащ  республикэм

и  Правительствэм  хэтхэм

Махуэрыеджэ  мардэм  тоувэж

Урысей Федерацэм «Ветеринарием и 
IуэхукIэ» и Закон №4979-1-м, 1993 гъэм 
накъыгъэм и 14-м къащтам, и 31-нэ ста-
тьям ипкъ иткIэ икIи Бахъсэн щIыналъэм 
хыхьэ Псыхъурей къуажэм щыщ Iыхьэм 
хьэщхьэрыIуэ уз зыпкърыт псэущхьэ 
зэрыщымыIэжым къыхэкIыу:

1. Бахъсэн щIыналъэм хыхьэ Псыхъу-
рей къуажэм щыщ Iыхьэм, Къатхъэным, 
Тараскиным, Сыжажэм, Чкаловым я 
цIэхэр зезыхьэ уэрамхэр зыхиубыдэм, 
щагъэувауэ щыта мардэ пыухыкIахэр 
(карантиныр) щхьэщыхыжын.

2. Къару имыIэжу къэлъытэн «Бахъсэн 

щIыналъэм хыхьэ Псыхъурей къуажэм  
щыщ Iыхьэм мардэ пыухыкIа (карантин) 
щыгъэувыным теухуауэ» Къэбэрдей- 
Балъкъэр Республикэм и Iэтащхьэм 2020 
гъэм щэкIуэгъуэм и 20-м къыдигъэкIа 
Унафэ №114-РГ-м.

3. Мы Унафэм къару егъуэт абы Iэ 
щыщIэздза махуэм щегъэжьауэ.

Къэбэрдей-Балъкъэр Республикэм
и Iэтащхьэ                       КIУЭКIУЭ Казбек

Налшык къалэ
2021 гъэм щIышылэм и 18-м
№2-РГ ЩIышылэм и 19,

гъубж

Уэсым и дунейпсо ма-
хуэщ. Къэрал куэдым ар 
щагъэлъапIэ ЩIымахуэ 
спорт лIэужьыгъуэхэм я 
 махуэ фIэщыгъэр иIэу.

Диным и дунейпсо ма-
хуэщ

Беларусь Республикэм 
щагъэлъапIэ Къегъэла-
кIуэм и махуэр

1728 гъэм Пётр ЕтIуанэм 
унафэ къищтащ Петербург 
икIыу Москва хэщIапIэ ищIы-
ну икIи и блыгущIэтхэри щIы-
гъуу абы Iэпхъуащ.

1847 гъэм «Кавказ» газе-
тым тридзащ Адыл-Джэрий 
СулътIан и «Урыс-шэрджэс е 
адыгэ псалъалъэ, грамма-
тикэ кIэщI щIыгъуу» тхы-
гъэр.

1942 гъэм Дзэ Плъыжьым 
хуит къищIыжащ Можайск, 
Верея къалэхэр.

1943 гъэм Ульяновскэ об-
ластыр къызэрагъэпэщащ.

1945 гъэм советыдзэхэм 
 Тильзит, Млава, Лодзь, Кра-
ков, Кошице къалэхэр хуит 
къащIыжащ.

1955 гъэм США-м и прези-
дент Эйзенхауэр Дуайт ду-
нейм щыяпэу телевиденэм-
кIэ пресс-конференц ири-
гъэкIуэкIащ.

1965 гъэм Майскэ посёл-
кэр къалэ ящIащ.

1966 гъэм Ганди Индирэ 
Индием и премьер-министр 
къулыкъум теуващ.

1991 гъэм УФ-м Атлетикэ 
хьэлъэмкIэ и федерацэр 
къызэрагъэпэщащ.

Бахъсэн щIыналъэм хыхьэ Псыхъурей къуажэм щыщ Iыхьэм щагъэувауэ 
щыта мардэ пыухыкIахэр (карантиныр) щхьэщыхыжыным теухуауэ

Къэбэрдей-Балъкъэр Республикэм
и Iэтащхьэм и Унафэ

Къэбэрдей-Балъкъэрым и Iэтащхьэ 
КIуэкIуэ Казбек «Instagram»-м щиIэ на-
пэкIуэцIым щехъуэхъуащ «КАМАЗ-мас-
тер» гупым хэтхэм, абыхэм я унафэщI 
 Чагин Владимир сымэ, Сауд Хьэрыпым 
щекIуэкIа «Дакар» къызэдэжэм къыща-
хьа текIуэныгъэм папщIэ. «А ехъулIэны-
гъэм Къэбэрдей-Балъкъэрми хэлъхьэны-
гъэ мыин зэрыхуищIар зыхэпщIэну икъу-
кIэ гуапэщ!» - къыхигъэщащ абы.

НЭХЪ пасэIуэу, къызэдэжэм и 11-нэ 
Iыхьэм щытекIуа Шибалов Антон зэхьэ-
зэхуэм щытепсэлъыхьыжым жиIауэ щытащ 
зэпеуэр щекIуэкI щIыпIэр Къэбэрдей-Балъ-
къэрым и щIыналъэм ейм зэрещхьыр, 
апхуэдэ дыдэ теплъэ дахащэхэр зэралъэ-
гъуар. «Мыбы дзакIэ жан зиIэ мывэшхуэ 

дыдэхэр, псыхъуэхэр, хуейхэр щыкуэдщ, 
пшахъуэхэр щызэтрихьэ щIыпIэхэр иIэщ. 
Пшахъуэ Iуащхьэхэр гъэщIэгъуэнщ, лъагэ-
хэщ, щыхупIэхэр иIэщ. Ди хэкум - Къэбэр-
дей-Балъкъэрым и теплъэхэр уигу къагъэкI. 
Псэр щогуфIыкI щхъуантIагъэм. Апхуэдэ 
щIыпIэхэм ущыблэкIкIэ Къэбэрдей-Балъ-
къэрым къыщыбжыхь фIэкIа пщIэркъым. 
ИкъукIэ си гуапэщ илъэс кIуам а щIына-
лъэм дызэрыщыIар, сэбэп къытхуэхъуащ 
абы зэрызыщыдгъэсар. Зэрыщыту къап-
щтэмэ, хъарзынэу дыкъызекIуащ».

Фигу къэдгъэкIыжынщ «КАМАЗ-мастер» 
гупым зыгъэсэныгъэхэр 2020 гъэм Къэбэр-
дей-Балъкъэрым и щIыналъэм щри-
гъэкIуэкIауэ зэрыщытар.

КъБР-м и Iэтащхьэмрэ
Правительствэмрэ я пресс-IуэхущIапIэ.

КъБР-м и Iэтащхьэр «КАМАЗ-мастер» 
командэм хэтхэм ехъуэхъуащ ахэр 

«Дакар» къызэдэжэм зэрыщытекIуамкIэ

Узыр япкърытрэ япкърымытрэ къахутэ-
ну тест зрагъэтахэм я бжыгъэр - 392.997-рэ

Сымаджэ хъуауэ ятхахэр - 17.592-рэ
Иужьрей жэщ-махуэм къриубыдэу къа-

хутахэр - 97-рэ

Сымаджэщхэм щIэлъхэр - 1.476-рэ
Реанимацэм щIэлъхэр - 95-рэ
Хъужахэр - 16.219-рэ
Вирусым и зэранкIэ дунейм ехыжахэр - 

297-рэ

КъБР-м  Коронавирусым
кIэлъыплъынымкIэ  и  оперативнэ  штабым  къет

Урысей Федерацэм и щIы 
кадастр гуэшыкIэм теухуа 
и гупсысэр къигъэнэIуащ 
«Росреестр»-м и IуэхущIа-
пIэу КъБР-м щыIэм и 
унафэщI Дмитриев Вита-
лий. 

- ЩIАПIЭ е псэуалъэ 
къэзыщэхуну иужь ихьэ дэт-
хэнэри ирохьэлIэ «щIым е 
унэм и кадастр бжыгъэ» 
жыхуиIэ гурыIуэныгъэм. 
Апхуэдэ бжыгъэ иIэщ дэт-
хэнэ щIапIэми, псэуалъэми, 
унэми. Бжыгъэр абыхэм яте-
гуэша мэхъу Урысей псом 
щыубзыхуа мардэм ипкъ 

 иткIэ. Унэм е щIы кIапэм 
ират кадастр бжыгъэр щы-
хьэт  тохъуэ ар къэралым и 
кадастр учетым зэры щы-
тым. ИкIи ар быдэу щахъумэ 
псэуалъэм е щIапIэм зыуэ 
щыт и къэрал реестрым. Зы 
кадастр бжыгъэр щIапIи-
тIым тетхауэ щытынкIэ Iэ-
мал иIэкъым. Бжыгъэр зра-
та унэр е щIыр щымыIэжмэ 
е нэгъуэщI щытыкIэм 

хуэкIуа мэ, абы яIа бжыгъэр 
 етIуанэу къагъэсэбэпыжыну 
 хуиткъым. Кадастрыр инрэ 
цIыкIуу, нэхъ цIыкIужу 
зэщхьэщахащ. Нэхъ ин ды-
дэхэр кадастр округхэрщ. 
Абы къыкIэ лъокIуэ район-
хэмрэ хьэб лэхэмрэ. Урысей 
Федерацэр езыр кадастр 
округыурэ  гуэшащ. Дэтхэнэ 
округми бжыгъэрэ фIэщы-
гъэрэ иIэжщ.

2020 гъэм и бжьыхьэ-
кIэу, щIыIэр къимыхьэ 
щIыкIэ, дэ аргуэру ды-
щыIащ Къущхьэхъум и 
Хьэмащэ щIыпIэм. Iэ шэ-
лъашэм и хэщIапIэ нэ-
хъыщхьэм дэ дыщыхуэ-
защ Къармэхьэблэ щыщ, 
и щIалэгъуэм къыщы-
щIэдзауэ зэпыу имыIэу 
шы гъэхъуным пэрыта, а 
IэнатIэм пыщIа щэхухэм 
фIы дыдэу хэзыщIыкI нэ-
хъыжьыфI ЗекIуэрей Бо-
рис. 

- ЗэрызэхэтхамкIэ, уэ ди 
республикэм адыгэш лъэп-
къыгъуэу нэхъыбэ ды дэ 
щызыIыгъхэм ухабжэ. А 
Iуэхум узэрыхыхьа щIы-
кIэм, зэрыщIэбдзам укъыт-
хутепсэлъыхьамэ ди гуапэт. 

- СыщыцIыкIуам къы щы-
щIэ  здзэнщи, ди адэр лэгъу-
пэжьу илъэс куэдкIэ щы-
тащ. Илъэс 12-м ситу, абы 
сыздищтэн щIидзэри, а 
Iуэхум хэгъуэзэн абдежым 
щезгъэжьащ. Ауэ щы-
хъукIи, 1955 гъэ лъандэрэ 
солажьэ. Къармэхьэблэ и 
гъунэгъуу, ДыгъапIэмкIэ 
уикIыу Джатэжьыкъуэ жы-
хуаIэм ущихьэм деж, 1958 
гъэм мэл зэрыщытIыгъар 
сощIэж. А Iуэхум сыз-
дыхэтым, зэгуэр зы шыщIэ 
цIыкIу къэзгъуэтащ, жумэ-
рэнхэм къравыкIа хъэн- 
дзэгу дурэшым дэзэры-
хьауэ. ЩIэжьейр абы къы-
дэсх ри, къызэщIэувэху 
спIащ. Иу жьым шыхэр 
фIыуэ слъа гъущ аби, Iэщ 
сиIэми, мэл сиIэми, абыхэм-
кIэ къэс хъуэжурэ, а Iуэхум 
нэхъ зестащ. 

- Мы зэманым шы дапщэ 
фиIэр?

- 550-м щIегъу. Былым 
тIэ кIуи зыдохуэ, 60-м нэбла-
гъэ.

- Фи Iэбгъэр дэнэ деж 
здэ щыIэр?

- Къармэхьэблэ ех гъуэ-
гум кIэ укIуатэмэ, задэм 
утемыхьэу шытхыпэмкIэ 
зыб гъазэмэ, абдежым 
дыщыплъагъунущ. 

- Шыхэр сытым деж къы-
щыдэфхур? 

- Я нэхъыбэр мэлыжьы-
хьым и кIэхэм.

- Дызэрыщыгъуазэщи, 
Хьэ  мащэ хъупIэм Iэщри 
шыри нэхъ гувауэщ къы-
щыдахур. Къармэ хьэб-
лэкIэ егъэзыха къуэкIий-
хэм щы нэхъ хуабэу ара?

- АтIэ. Мыбдежыр нэхъ 
щIыIапIэщ. Шыхэр щыхэ-
дгъэпщыр ЕкIэпцIэкъуэш-
хуэ къыдекIуэкI шытх цIы-
кIуращи, абы и Iэшэлъашэр 
жьыпэущ, къуэкIий кIыхьу 
зэрыщытым къыхэкIыу. Аб-
дежым бэджэнду гектар 
550-рэ щытIыгъщ. Зэрыжы-
тIащи, нэхъ задэм дыкъи-
мыхьэу, шытхыпэм дытесщ. 

- Гъэмахуэм фишхэр зэ-
ры щыту а щIыпIэм ит?

- АтIэ. Псори къыдыдоху-
ри абдежым щытIыгъщ.

- Iэщымрэ шымрэ къуа-
жэм ефхухыжа иужь, щIы-

Ди лъэпкъым и бын 
пажэхэм зи нурыр къа-
хэщ, лъэпкъым и поэ-
зием, прозэм зи лиричес-
кэ макъыр лъэщу къы-
хэIукIа, щIы хъурейм те-
къухьа дэтхэнэ адыгэми 
фIыуэ яцIыху, ялъагъу 
Дыгъужь Къурмэн итха-
хэр зэхуэхьэсыжауэ, то-
мих хъууэ ИлъэсыщIэм 
ирихьэлIэу дунейм къы-
те хьащ.

МЫ IУЭХУГЪУЭ дахэр 
къэ гъэ щIыным щхьэусы-
гъуэ нэхъыщхьэ хуэхъуар 
Къурмэн и творческэ щIэи-
ныр гъуэтыжыгъуей дыдэ 
зэ рыхъуаращ. Апхуэдэщи, 
ку рыт, нэхъыщхьэ еджа-
пIэхэм   я программэхэм 
Дыгъу жьым и творчествэр 
уб гъуауэ щадж пэтми, 
егъэджакIуэхэри еджа кIуэ-
хэри абы и тхыгъэхэр зэ-
хуэхьэсауэ зэрамыIэм гу-
гъуехь куэдым хегъаплъэ. 
Апхуэдэ щытыкIэм фIыщэу 
щыгъуазэщ усакIуэм, тха-
кIуэм и къуэш, илъэс куэд-
кIэ егъэджакIуэу щыта Ды-
гъужь Ба рэсбий.

- Къурмэн и творчест-
вэр зэ гъэуIуауэ зэра мы-
гъуэ тым зэкъым сы зэ-
рырихьэ лIар, цIыхум са-
щыхыхьэм дежи, а лъэ-
пощхьэпом куэд рэ 
теп  сэ лъыхьхэрт. Абы 
дыщыгъуазэкIэрэ, Iуэ хур 
зытетыр къыд гу ры Iуэ- 
 кIэ рэ, адыгэбзэр, лите ра-
ту рэр зи IэщIагъэ, абы 
ирилажьэ, зыфIэгъэщIэ-
гъуэн, дихьэх дэтхэнэми  
и тегъэ щIапIэ наIуэу, 
илъэс бжы гъэкIэ дгъэ-
хьэ  зыра, ды зэлэжьа 
Iуэхушхуэщ нобэ ди па-

Зи лэжьыгъэм хуэIэижь
ЗекIуэрей Борис

ма хуэм ахэр дэнэ деж 
здэщыIэр, Борис?

- Гектари 120-рэ къызэ-
щIэ зыубыдэ Iэшэлъашэу 
къуа жэм я шыр щаIыгъыу 
щы там, уни пщыIи зэры-
тым. Ар зыхуэзэр ЕкIэпцIэ-
къуэщи, гъэм и щIыIэгъуэм 
абдежым дисщ. 

- А щIыпIэр фи жылэм 
зэ ры пэжыжьэр дапхуэ-
дизкIэ?

- Километр 15-м нызэры-
хьэсщ. 

- ЛэжьакIуэу дапщэ фи-
Iэр?

- Тху диIэщи, бгылъэ хъу-
пIэ хэм щыр итщ, адрейхэр 
къуажэм къедза фермэм 
тесщ. Шыхэм япыщIам и 
пщэрылъыр, кIэрыху ямы-
Iэу, я бжыгъэр зыхуэдизым 
кIэлъыплъынырщ, хакIуэм 
и зеуэкIэм лъыгъуэзэнырщ, 
псэф хъуахэр къахэгъэщ-
хьэхукIынырщ. Зоотехни-
кым и къалэнхэр нэ-
гъуэщIщ. 

- Шыхэм лъэпкъыфI 
къа зэ рыщIэвгъахъуэр 
дапхуэ дэу?

- Сысейхэр псори шыбз-
щи, хакIуэ хэплъыхьахэм 
саходэ. ШыщIэ цIыкIухэм 
хъу къахэкIмэ, и анэм и гъу-
сэу илъэситIкIэ яхызо-
гъэтри, къахызош. Апхуэ дэ-
хэр къызохъуэж, сощэ. 

- Къывэдза Iэшэлъашэм 
фы  зыщрихьэлIэ щIыпIэ-
цIэ хэм я гугъу къыс-
хуэщIыт, Борис.

- Дызыщхьэщысыр Къу-
раты ЦIыкIу и къуэла-
джэрщ. АдэкIэ къыщылъыр 
Къуратышхуэ и тIуащIэрщ. 
ЖыпIэнур арамэ, абдежми 
Iэщ куэду щызэрахуэ. Мо-
дэкIэ удэкIмэ, Чэтмэн зи 
фIэщыгъэ Iэшэлъашэм 
ури хьэлIэнущ. Мы дызэ ры-
тымкIэ ебгъэзыхыжмэ, 
ЕкIэп  цIэкъуэ ЦIыкIурэ 
ЕкIэп  цIэкъуэшхуэрэ уари-
хьэ лIэнущ. Иужьрейм 
удэту, ди пщыIэм къыщы-
щIэдзауэ километрих хуэ-
дизкIэ уекIуэтэхыжмэ, ас-
фальт зытелъ гъуэгум, 
Малкэрэ Хьэбэзрэ зэ пы-
зыщIэм, ухуэзэнущ. Абы 
утету, ищхъэрэкIэ километ-
рищ хуэдизкIэ уехыжмэ, 
Сэрмакъ удыхьэнущ. Къар-
мэхьэблэкIэ къыдэбгъэ-
зеижмэ, укъылъэIэсыжын 
папщIэ, километр 12 хуэдиз 
къызэбнэкIыжын хуей хъу-
нущ. Мыдрейуэ, ди жылэм 

укъыщежьэрэ бгыхэмкIэ 
укъыкIуэцIрыкIмэ, ди пщы-
Iэм укъэсын папщIэ, кило-
метр 24-рэ зи кIыхьагъ гъуэ-
гуанэ укърикIуэнущ. 

- Iэщми шыми уахэтын 
щхьэкIэ, ахэр фIыуэ плъа-
гъун хуейщ жаIэ. Уэ дауэ 
уеплърэ абы, Борис?

- Ахэр фIыуэ умылъагъуу 
мы дунейм теткъым къы-
зэрыбдэхъун. Лэжьыгъэм 
уи гур хуэгъэзауэ щытып-
хъэщ. Жьыуэ укъэтэджурэ, 
уи IэкIэ Iэщри шыри зэ-
рызэбгъэзахуэр пфIэфIу. 
Дыкъызэралъхурэ дыIэ-
щыхъуэщи, а Iуэхум дигу 
щыкIакъым. Шым ипэ къи-
хуэу, мэл згъэхъуати, Тхьэм 
и фIыщIэкIэ, ди ерыскъы 
къыхэкIащ, былым сIыгъа-
ти, гъэшыр, кхъуейр, тхъур 
дэтлъэгъуащ. 

- Борис, уи Iэщ хэты кIэм, 
шым узэрыхущытым теу-
хуауэ, щIалэгъуалэм 
къыбдэплъей яхэт?

- Уеи, къызэхъуапсэ сро-
хьэлIэм. КъыщысхуэзэкIэ, 
къызоупщIхэм. Сэри яжы-
зоIэ абыхэм: «ФемыувалIэ, 
фIыуэ фымылъагъумэ. Мы 
Iуэхур ящыщкъым Iэпэдэ-
гъэлэл пщIы хъунухэм. Iэ-
щыр зыхуей хуэбгъэзэну 
ухуеймэ, узэрыгъуэлъыжы-
нур жьыуэ укъэтэджу ма-
хуэ псом абыхэм яужь 
узэритынур, уазэрыхэтынур 
уи гум илъущ…

- Илъэс дапщэ ухъуа уэ, 
Борис?

- Илъэс 85-м сынэблэ-
гъащ. 

- ГъащIэ хъарзынэ къэб-
гъэ щIащ, иджыри Алы-
хьым къыпхупищэ. Узын-
шэрэ зэщIэкъузауэ укъы-
щIызэтенам и щхьэусы-
гъуэм ды лъыхъуэу 
ды ноупщIынщи, мыхьэ-
мышх уиIэ, пщэдджы-
жьым жьыуэ зыкъэбу жь-
рэ?

- Къысхутралъхьэр хэп-
лъыхь сымыщIу сошх, сы-
щыщIалэм къыщегъэ-
жьауэ пщэдджыжьым 
жьыуэ сыкъотэдж, нэхъа-
пэхэм физзарядкэ сщIырт, 
псы щIыIэкIэ зызгъэпс-
кIырти, лэжьыгъэм щIэз-
дзэрт. Жэщым сыхьэти 4 
сыжеймэ, аращ си мардэр. 
Iуэхум щхьэхыпIэ къыди-
тыркъым. ЛэжьыгъэкIэ 
зыз гъэнщIу сыпсэуащ 
иджы ри къыздэсым. 

- УнагъуэкIэ сыт ухуэдэ, 
Борис? 

- КъуитIрэ пхъуитIрэ си Iэти, 
зы къуэр, Альберт, ди жагъуэ 
зэрыхъунщи, щы Iэж къым. 
Жьы сызэрыхъуар къыз-
гурыIуэжауэ, абы и къуэ Му-
рат и пщэ дэслъхьэжащ 
алъан дэрэ сызы пэрыта Iэ-
натIэм и зегъэ кIуэныр. И 
ныбжьыр илъэс 19-щ зэры-
хъури, дохутыр IэщIагъэм 
Налшык щы хуоджэ, тхьэма-
хуэм къри убыдэу махуитIкIэ 
къуа жэм къокIуэжри, Iэщым 
яхэтщ.

Тхыгъэри сурэтри 
КЪУМАХУЭ Аслъэн ейщ.

Котляровхэ Мариерэ Викторрэ я тхылъ 
 тедзапIэм къыщыдэкIащ КъБР-м и коллек-
ционерхэм я зэгухьэныгъэм хэт Тхьэкъуа-
хъуэ Iэуес игъэхьэзыра «Кабардино-Бал-
кария в период Великой Отечественной вой-
ны в предметах коллекционирования» букле-
тыр. Ар абы триухуащ ТекIуэныгъэ Иныр 
къызэрытхьрэ илъэс 75-рэ зэрырикъуам.

ТХЫЛЪ пIащIэ цIыкIум къыщыхьащ Хэку 
 зауэшхуэм и илъэсхэм ди щIыналъэм, ди 
 лIыхъужьхэм къыхуагъэфэща дамыгъэхэм я 
сурэтхэмрэ ахэр къыщыдагъэкIа илъэсхэмрэ, 
ныпхэр, пощт карточкэхэр. Псалъэм папщIэ, 
купщIафIэу абы щытопсэлъыхь «Кавказыр 
зэрахъумам папщIэ» медалыр 1944 гъэм зэ-
рагъэувауэ щытамрэ абы и теплъэр сурэтыщI 
Москалёв Николай зэрищIамрэ.

Кавказым щекIуэкIа зэхэуэр къыщыгъэ-
лъэгъуащ соми 5 хъу ахъшэ жьгъейми (2014 
гъэм къыдагъэкIауэ), пощт маркэми (2018 
гъэм), махуэшхуэхэм яубзыхуа нэгъуэщI дамы-
гъэхэми.

Тхылъым дыщегъэгъуазэ СССР-м и Совет 
Нэхъыщхьэм и Президиумым и УнафэкIэ 1985 
гъэм накъыгъэм и 7-м Налшык къалэм Хэку 
зауэшхуэ орденым и япэ нагъыщэр къы -                    
хуа гъэфэщауэ зэрыщытам, Урысей Федера-
цэм и Президентым 2010 гъэм гъатхэпэм и 
 25-м къыдигъэкIа унафэм тету Налшык «Дзэ 
щIыхьым и къалэ» цIэ лъапIэр къызэрыфIа-
щам.

Хэку зауэшхуэм и зэманым мыхьэнэшхуэ 
иIащ 115-нэ Къэбэрдей-Балъкъэр шуудзэм. 
Абы хэтахэм я щIыхькIэ Тхьэкъуахъуэ Iэуес 
бгъэхэIу дамыгъэхэр къыдигъэкIащ.

ТекIуэныгъэ Иныр къызэрытхьрэ илъэс 70 
щрикъум ирихьэлIэу Iуащхьэмахуэ дэкIа цIыху 
гупышхуэм Урысейм альпинизмэмкIэ и фе-
дерацэм и правленэм и унафэкIэ иратауэ 
 щытащ «ТекIуэныгъэр илъэс 70 ирокъу» фэ-
еплъ дамыгъэр. Ари къыщыхьащ тхылъым.

Хэку зауэшхуэм совет цIыху мелуан 27-рэ 
хэкIуэдащ. Абы къыхэкIыу мы гъэм «ТекIуэны-
гъэм и волонтёрхэр» урысейпсо зэгухьэны-
гъэмрэ Дзэзешэхэм я фэеплъ фондымрэ я 
жэрдэмкIэ, къэрал псом щыхасащ жы гыщIэ 
мелуан 27-рэ. 

- «Фэеплъ жыг хадэр» щыхьэт хъунущ уна-
гъуэм и тхыдэр къыщIэхъуэ щIэблэм щы-
хуиIуэтэжкIэ», - жеIэ лэжьыгъэр къыдэзыгъэ-
кIам.

Тхьэкъуахъуэ Iэуес фIыщIэ яхуещI КъБР-м и 
коллекционерхэм я зэгухьэныгъэм хэтхэу 
 Къуэкъуей Эдуард, ХьэщIэрылI Арсен, Блий 
Iэдэм, Деваев Марат сымэ буклетыр щызэ-
хигъэувэм зыкъызэрыщIагъэкъуам папщIэ, 
апхуэдэуи Волков Андрей чэнджэщэгъу къы-
зэрыхуэхъуамкIэ. Тхьэкъуахъуэр щогугъ ди 
щIыналъэм и тхыдэр зыфIэгъэщIэгъуэнхэми 
кол лекционерхэми и IэдакъэщIэкIыр сэбэп 
яхуэхъуну.

БАГЪЭТЫР Луизэ.

Дамыгъэхэр
щызэхуехьэс

ЦIыхум и зэхэщIыкIым сабий 
щIыкIэ зиужьын щIедзэ. Ар 
зыхуэдэ хъунур куэдкIэ елъытащ 
адэ-анэм къазэрыфIэIуэхумрэ 
 сабий садым щиIэ гъэсакIуэм и 
гугъуехьымрэ. Дауэ сабийр зэ-
рыгъэсапхъэр, фIымрэ емрэ зэ-
хигъэкIыфу къыдэкIуэтеин па-
пщIэ? Сыт хуэдэ Iэмалхэр щыIэ  
абы и гупсысэм зригъэужьу? 
Абы хэм ятеухуауэ и Iуэху еп-
лъыкIэкIэ къыддэгуэшащ Щхьэ-
лыкъуэ къуажэм дэт школ №1-м 
къегъэщIылIауэ лажьэ сабий 
садым и гъэсакIуэ Мэремкъул 
Иринэ.

- Иринэ, сабий игъэсэн папщIэ 
сыт цIыхум нэхъыщхьэ дыдэу хэ-
лъын хуейр?

- Сабий бгъэсэн папщIэ нэхъыщ-
хьэ дыдэу щыIэр уэ езыр абы щап-
хъэ ухуэхъунырщ. «Мыпхуэдэу  щIы, 
мопхуэдэу умыщIэ» жыхуэтIэхэр 
псалъэ къудейкIэ абы къыгурыIуэр-
къым. КъыгурыIуэни хуейкъым. 
ЩIэ хъунум е щIэмыхъунум и 
щхьэусыгъуэр егъэлъагъун хуейщ. 
Пэжым ухуеймэ, адэ-анэм куэдрэ 
къащогъупщэ сабийм жепIэ къу-
дей мыхъуу, ебгъэлъагъуни зэры-
хуейр. Абы илъагъур ещIэж. Аращи, 
гъэсэныгъэм деж сэ псом нэхърэ 
щынэхъыщ хьэу къызолъытэ бали-
гъыр абы и дежкIэ щапхъэ хъуныр. 
«Хъунукъым» жетIэу дыкъыбгъэ дэ-
кIыжын хуейкъым, сыту жыпIэмэ, а 
«хъунукъымым» хэлъ гупсысэр 
къы хузэщIэкъуэнукъым абы. ЩIэ-
мы хъунур абы и деж нэтхьэсын 
 хуейщ. 

- Интернет напэкIуэцIхэм сыщы-
кIэлъоплъ уи лэжьыгъэхэм. Зэпе-
уэ зэмылIэужьыгъуэ куэдым ехъ-
улIэныгъэхэр ущиIэу, фIыщIэ 
тхылъ хэр къыпхуагъэфэщауэ со-
лъагъу…

- Зэпеуэр сытым дежи хэтын 
 хуейщ цIыху гъащIэм. Абы куэд 
къыхыбох, ущыхохъуэ, уи гупсы- 
сэм зыщеубгъу. Сэ сфIэфIщ нэ-
гъуэщIхэм я лэжьыгъэм сыкIэ-

ТхылъыщIэхэр

«Ар сэращ, Къурмэнщ, къопсалъэр…»

щхьэ илъ тхылъ телъы-
джащэхэр.

АдреймкIэ, Къурмэн 
къызэралъхурэ илъэс 80 
щрикъунум ипкъ иту, мы 
Iуэху дахэр едгъэхъулIауэ 
аращ.

ЦIыху куэдым я гуащIэ 
хэлъщ зи гугъу сщIа лэ-
жьыгъэр дунейм къызэры-
те хьам. Илъэс бжыгъэкIэ 
дгъэхьэзыра Iуэхур къыт-
хуэзыгъэпсынщIа дэтхэнэ-
ми фIыщIэ ин яхудощI. 
Аращи, ди лъэпкъэгъу лъа-
пIэхэ, псэм и шхыныгъуэу, 
тегъэщIапIэу, къару хэ-
кIыпIэу Къурмэн къытхуи-
гъэна творческэ лэжьыгъэ 
иныр фи пащхьэ итлъхьэ-
жащи, псоми хъер тхуэ -

хъуну дывохъуэхъу! Iуэху-
фIыр къыдэзыгъэхъулIа 
Тхьэм долъэIу мы мылъ-
кушхуэр дэтхэнэ гу къабзэ-
ми и гъащIэ гъусэ хуищIы-
ну, - къыддогуашэ Ды-
гъужь Барэсбий.

ИщхьэкIэ къызэрыхэ-
дгъэщауэ, Къурмэн и псэм 
къыщIикъузыкIа ткIуэпс-
хэр томихым ихуащ.

Япэ томым къыщыхьащ 
балигъхэм яхуэгъэза усэ-
хэр адыгэбзэкIэ; сабийхэм 
папщIэ усэхэр урысыб-
зэкIэ; зэридзэкIа усэхэр, 
Iуэ тэжхэр (рассказхэр), но-
веллэхэр. Лъэпкъыбзэм 
телажьэхэм, тхылъеджэ-
хэм гугъуехьыншэу зы-
хуейр тхылъым деж къы-

щагъуэтыну гъэпсащ. Хэ-
зыгъэгъуазэ псалъэхэри 
щIыгъужщ.

ЕтIуанэ томым ихуащ 
«ТехьэпщIэ» повестыр, 
«Бжьыхьэ псыдзэ» ро-
маныр, Iуэтэжхэр, новел-
лэхэр, журналистхэм я 
 тхыгъэхэр, сабийхэм яхуэ-
гъэза хъыбархэр. ЖыпIэ-
нурамэ, а тхыгъэхэр темэ, 
жанр щхьэхуэкIэ къы-
зэщIэубыдауэ тхылъым 
итщ.

Ещанэ томым щив-
гъуэтэнущ «ЩIымахуэ лэ-
гъупыкъу» романыр, 19-нэ 
лIэщIыгъуэм и кIэр, 20-нэ 
лIэщIыгъуэм и пэр 
 къы зэщIэзыубыда, адыгэ 
лъэп къым и тхыдэм теухуа 
Iуэ хугъуэр. Мы романым 
рецензэ бэлыхь хуитхауэ 
щы тащ пщIэшхуэ зыхуэтщI 
еджагъэшхуэ, щIэныгъэ-
хэм я доктор Бэчыжь Лей-
лэ.

ЕплIанэ томым итщ 
урысыбзэкIэ зэдзэкIауэ 
Къур мэн и прозэ тхыгъэш-
хуэр - «Осенний поток» ро-
маныр, «Подарок», «Сго-
ревшая свадьба» повест-
хэр, новеллэхэр.

Къапщтэмэ, библио-
текэм и лэжьакIуэхэм, 
егъэ  джакIуэхэм, гъэ-
сакIуэхэм сэбэп яхуэхъу-
нущ усакIуэм, тхакIуэм и 
творчествэм теухуауэ щIэ-
ныгъэлIхэм, литературо-

ведхэм я гупсысэ куухэр 
къыщыхьа мы методичес-
кэ лэжьыгъэфIыр.

Етхуанэ томым ихуащ 
 абхъаз лъэпкъым и тха-
кIуэшхуэ ШинкIубэ Бэгърэт 
и «Последний из ушед-
ших» романыр. Тхыгъэм и 
оригиналым емыфэ гъуэ-
кIыу, зытепсэлъыхьыр псэ-
рэ гукIэ зыхыуигъащIэу, 
«ИкIыжахэм я иужьрей» 
зыфIища романыр Къур-
мэн адыгэбзэкIэ дахащэу 
зэридзэкIащ.

Еханэ томым деж къы-
щы зэщIэубыдащ усакIуэ-
хэм, тхакIуэхэм, щIэны-
гъэлIхэм, журналистхэм,           
н. къ. Къурмэн хужаIахэр, 
фэеплъ усэхэр, письмо-
хэр, Дыгъужьым и гъа-
щIэм и къэухьым ущызы-
гъэгъуазэ сурэтхэр…

Уасэншэ щIэин лъапIэщ 
Дыгъужь Къурмэн и твор-
чествэр щызэхуэхьэсы-
жауэ, теплъэ дахэ зиIэу ди 
пащхьэ къралъхьа тхылъ 
купщIафIэхэр. Ар адыгэ 
лъэпкъ щэнхабзэр 
 хъумэнымкIэ хэлъхьэны-
гъэшхуэщ, дызэрыинщ, 
дызыгъэбжьыфIэщ.

Тхы лъым хуэгъэзауэ 
упщIэ зи Iэхэр 8-909-499-
99-02 телефонымкIэ фып-
са лъэ  хъунущ.

ЩОХЪУЖЬ  Лусанэ.
Черкесск къалэ.

ЦIыху  зыгъэсэфыр  псэкIэ  къулейрщ
лъыплъын, ар зэпкърысхын, абы 
бгъэдыхьэкIэрэ Iэмалу къы-
щыгъэлъэгъуар сигу изубыдэн. 
СфIэфIщ  зэпеуэхэм сыхэтын. Абы-
хэм защыхуэбгъэхьэзырым дежи 
зыужьыныгъэ уогъуэт. Я нэхъ лэ-
жьыгъэ цIыкIум зеппщыта нэужь,  
куууэ ухыхьэн, ар къэптIэщIын хуей 
мэхъу. Интернетым зэпеуэ гуэр 
 къралъхьауэ къэслъагъуми, си лэ-
жьыгъэхэм ящыщ изогъэхь. Дауи, 
си гуапэ мэхъу увыпIэфIхэр къэс-
хьауэ хъыбар къыщысIэрыхьэм 
 дежи. Иджыпсту тхылъымпIэм и 
зэманщ. Псалъэм щхьэкIэ, аттес-
тацэ ухэтынумэ, рейтинг жыхуэтIэр 
къызэрабжыр мис а тхылъымпIэ-
хэрщ: щIыхь, фIыщIэ тхылъу яб-
гъэлъагъурщ. 

- Гъэсэныгъэм гуащIэу хэплъ-
хьэн хуейм укъытезгъэувыIэнут… 
ИтIанэ, гъэсакIуэм жылагъуэм 
сыт хуэдэ мыхьэнэ щиIэ?

- ГъэсакIуэм и гуащIэр нэсу щы-
зы хамыщIэ щыIэщ. «Сабий садым 
макIуэри сабийм ядоджэгу, къо-
фэ, уэрэд жеIэри къокIуэж» - 
апхуэдэущ куэдыр зэрегупсысыр. 
Ауэ щыхъукIи сабий гъэсакIуэу 
ущы тыным гуащIэшхуэ хыболъхьэ, 
жэ уаплыныгъэшхуэ къыдохуэ ди 
пщэм. Гурэ псэрэ хыумылъхьэуи 
абы ухэт хъунукъым. Псалъэ къу-
дейр мащIэщ сабий садым кIуэм и 
гупсысэр къэбгъэIэсэн папщIэ: 
яжыдоIэ, ядогъэлъагъу, джэгукIэ 
Iэ малым тету къагурыдогъаIуэ. 
Абы щыгъуэми сабий къэс щхьэ-
хуэу гулъытэ лъыбгъэсын хуейщ. 
Сыту жыпIэмэ, сабий къэс дуней 
щхьэхуэщ: дэ япэщIыкIэ абы я 
 дунейм дыхохьэри къыдопщытэ, 
итIанэ я гупсысэ цIыкIухэр зэхэзе-
дзэн дымыщIу ягу дызэрыдыхьэ-
ным  иужь дитщ. Зы  хьэрэмагъэ 

ягу имылъу, бзаджагъэ ямыщIэу, ягу 
цIыкIухэр зэIухауэ, я нэ цIыкIухэм 
 къабзагъэ къыщIихыу ди деж къа-
кIуэхэм я гупсысэр дэ тхъумэн, ду-
нэтIын хуейщ. Гуапагъэрэ дахагъэу 
щыIэр демызэшу зэхедгъэхын, ядгъэ-
лъагъун, зыхедгъэщIэн хуейщ.  Ар икIи 
гугъущ, ауэ гурыфIыгъуэшхуи къы-
хокIыж. Уадэлэжьэну, пхъумэну уи гур 
пIэпех, абы я нэхум апхуэдизу узыIэ-
пешэри. ЕдгъэщIам, дызэлIэлIам 
 къикIаIауэ, къыдэхъулIаIауэ щытлъа-
гъужым деж, сыт хуэдэу дигу хэхъуэ- 
рэ!  Къапщтэмэ, илъэси 7 хъуху сабийм 
хэплъхьэр адэкIи абы и цIыху щIыкIэ 
хъунум джэлэс хуэхъуу си гугъэщ. 
Пэжщ, балигъыпIэ щиувэ ныбжьым и 
дежи, зэ Iэмал къуетыж гъащIэм, абы 
и гупсысэр къэбгъэIэсэжынымкIэ. 

ГъэсакIуэм и лэжьыгъэм и купщIэр 
зэуэ къыпхуэлъагъуну си гугъэкъым. 
ПэщIэдзэ школым макIуэ, еджэн щIе-
дзэри,  ди деж щигъэтIылъа лъабжьэм 
и къуэпсхэр плъагъу мэхъу. «Егъэ-
джакIуэр фIыуэ къыдолажьэ, езыр 
фIыуэ йоджэ», - жаIэнщ зэфIэкI зы-
гъэлъагъуэ сабийм щхьэкIэ. Ауэ къа-
щогъупщэ мыр: сабий садым щызы-
хилъхьа гупсысэм къэтIэпIын щIидзэу 
аращ.  Ар адэкIэ егъэджакIуэм егъэ-
кIуатэ. Сэ си гъэсэн цIыкIухэм са-
кIэлъыплъын сфIэфIщ, сутIыпща 
нэужьи. Балигъ цIыкIу хъуахэу, зэ-
фIэкIхэр ягъэлъэгъуэн щIадзауэ, я 
анэ хэм сахуэзэрэ, адыгэбзэ гуэри 
зэхызагъэхмэ, сытым хуэдэу си гуапэ! 

- ГъэсакIуэ ухъуныр хъуэпсапIэу 
уиIэт е лэжьэн щIэбдза нэужь уди-
хьэха?

- Сэ физикэт щIэныгъэ нэхъыщхьэ 
зэ рызэзгъэгъуэтар. Ауэ егъэджакIуэ 
сыхъуакъым икIи зэи срилэжьакъым а 
IэщIагъэм. Завод сыщылажьэу щы-
тащ. Унагъуэ сыхъуу бынитIыр сабий 
садым сшэн щIэздза нэужь, егъэлеяуэ 

сызыIэпишащ  гъэсакIуэ лэжьы-
гъэм. Хьэкъыу спхыкIащ сабий гъэ-
сакIуэу сыщытыну сызэрыхуейр. А 
зэманым ирихьэлIэу Щхьэлыкъуэ 
сабий садым гупыщIэхэр къащтэну 
хъыбар щыIэти, сыкъэувауэ щытащ. 
ИтIанэ гъэсакIуэ IэщIагъэми сы-
хуеджэжащ. Илъэс 16 хъуауэ аращ 
сабий гъэсакIуэу сызэрылажьэрэ. 

Сабийм я бзэр къиутIыпщыныр 
 гугъу хъуащ иджыпсту: псэлъэн, ма-
къхэр зэпагъэувэн и лъэныкъуэкIэ 
жыхуэсIэщ. Мы дуней пIащIэт-
хъытхъым уэрыщэу къакIуэ хъуа 
гупсысэр сабийм и дежкIэ тIэкIу 
куэдыIуэ хъууэ, и ныбжь мащIэм 
 къимызагъэу арауэ согупсыс. Мис а 
гупсысэхэр щхьэусыгъуэ хуэхъуащ 
сэ илъэсищ ипэкIэ логопед IэщIа-

гъэм сыхуеджэжыныр. Ди универси-
тетым курс щыIэт, пщIэкIэ абы 
 ухуеджэуи, ар къэзухыжащ. Зэ пы-
мыууэ щIэ гуэр къэпщIэн хуейуэ, 
зэпымыууэ зыбужьын, уеджэн 
 хуейуэ къызолъытэ. 

- Сабийм уазэрыдэлажьэ, унэр 
зэрагъэдахэ хьэпшыпхэр пщIынми 
удехьэх. Абыи и гугъу уэзгъэщIы-
нут.

- Мы интернетыр ди щIалэгъуэм 
щыгъуэ сыту Iейуэ щымыIарэт 
щыжысIэ щыIэщ. Абы гъэщIэгъуэну 
куэд щызолъагъу. Зыгуэрым зеб-
гъэсэну мурад пщIымэ, интернетым 
илъщ абы ухэзыгъэгъуазэ щIы-
кIэхэри. Сэ апхуэдэу зыгуэрым гу 
лъыстамэ, си гур зэгъэнукъым абы 
зезмыгъэсауэ, сымыщIауэ. Техникэ 
куэд къэзгъэIэсащ апхуэдэурэ. Са-
бийхэр зэрыджэгу, абыхэм я гуп-
сысэм зезыгъэужь хьэпшыпхэр куэ-
ду сощI. Абыхэм яхэтщ я тхьэмбыл 
цIыкIухэр тэмэму лэжьэнымкIэ 
сэбэп хъухэр, я Iэпхъуамбэхэр зезы-
гъакIуэхэр, псэущхьэхэр фIыуэ езы-
гъэлъагъухэр, бжыгъэхэмрэ хьэрф-
хэмрэ езыгъэцIыхухэр. Гу зэры-
лъыстамкIи, мис апхуэдэ хьэпшып 
цIыкIухэм нэхъ дехьэх сабийхэр, ты-
куэнхэм къыщытщэхухэм нэхърэ. 
Сабийхэр  щыдгъасэ пэшым 
фIэлъщ, псалъэм папщIэ, щэкI 
бзыхьэхуэхэмкIэ сщIа сурэтхэр, 
пхъэм тесщIыхьа тхыпхъэхэр. Си 
Iэпэхэр сытым дежи согъэлажьэ, со-
гъэпэщащэ. 

Къапщтэмэ, мы гъащIэм и лъэны-
къуэ куэдым сызыIэпишэу щытщ. 
Дэным, цы зэрыхъэным, IэфIу пщэ-
фIэным - абыхэми сыдахьэх. 

- СыткIэ ущыгугърэ илъэс къи-
хьам?

- Иджыпсту дэ хъуэхъушхуэ тIэты-
ну Iэмал къыдитыркъым дуней псор 
зэрыт щытыкIэ гугъум. Тхьэм ар 
тщхьэщихи, хуиту дызэрылъагъуу, 
дызэрылъытэу дыщыпсэун дуней 
къытхуигъэфэщэж, ди щIэблэр 
Тхьэм къытхуихъумэ!

Епсэлъар
ГУГЪУЭТ Заремэщ.

«Адыгэ псалъэм» и сурэттех Щомахуэ Владимиррэ (сэмэгумкIэ) 
актёр, сурэттех Шахмурзаев Алексейрэ гушыIэ дахэ яхэлът. 1994 гъэ.

Ди  сурэт  гъэтIылъыгъэхэр

Щапхъэ



№5 (24.131) 2021  ГЪЭМ  ЩIЫШЫЛЭМ  И  19 3
Гъэсэпэтхыдэхэр

НапэкIуэцIыр
зыгъэхьэзырар

ТАБЫЩ  Муратщ.

Нарт Ерыгунэ:
- Зулихъэ-гуащэкIэ жылэр къоджэми,
Къазыхъуэ ныуэм урипхъущ,
Уэ пщы-гуащэ щIыкIэу ущысми,
МастэкIэ уIэпэгуахъуэщ.
Уэ езыр, гущэ, узыщытхъужми,
Сытуи, гущэ, ушыпсытхъу,
Нысашэр, гущэ, къыщыхъукIэ,
Пхъэ вакъэхэр, уэ, къызэпощIыкI.
ШыщIафэ шыбэр зи фащэм
Уэ укъыщиIэт гущэм,
Уанэ къуапэ гущэхэм уэ къипхащ,
Хэт мыгъуэми уишэн,
Хэт гущи къыпхуей,
Нартхэ я Зулихъэ-гуащэ!

Зулихъэ-гуащэ:
- Дызэхуэусэну арамэ, Ерыгунэ,
Губгъэн къысхуумыщI, зэрыщытыр 

бжес Iэнщ:
Гъэмахуэр къыщыскIэ,
Кхъуэлом уетIэхъуу уогъэхъу,
ЩIымахуэр къыщыскIэ, Ерыгунэ,
Бгъусым укIуэцIысу цIэр уогъэхъу.
«Бохъу апщий!» къыщыбжаIэкIэ, Еры-

гунэ,
Былымтыгъуэ псалъэу къыпщохъу,

Дызэныкъуэкъуурэ
ди тхьэкIумэкIыхьыр

бажэм идогъэшх
Дыгъужьымрэ мыщэмрэ дзейуэ зэ-

гухьэри, щэкIуэну ежьащ, къыт-
пэщIэхуэр ди зэхуэдитIщ, жаIэри. Куэд 
дэмыкIыу зы тхьэкIумэкIыхь къаубыд.

- Сэ сомэжалIэри, тхьэкIумэкIыхьыр 
сысейщ, - жи дыгъужьым. - ЕтIуанэу 
къытпэщIэхуэр ууейщ.

Мыщэм ар идакъым:
- Сэ сынэхъыжьщи, мыр сысейщ, - 

жи. - ЕтIуанэу къэдубыдыр уэ пшхынщ.
ЗэгурымыIуэу зэщыхьэщ, зызэ-

радзщ аби, зэзауэурэ ныкъуэтхьэлэ 
зэрыщIри, тIури укIуриящ, лъыпсыр 
къапыжу, захуэмыгъэхъеижу.

Абыхэм къайплъакIуэу пабжьэм 
хэст, жеIэ, бажэр:

- Фэ слъагъум щакIуэри фхуэфащэ-
къым, тхьэкIумэкIыхьми фи Iыхьэ 
хэлъкъым. Пшэрыхь хъарзынэр щхьэ 
зыIэщIэзгъэкIын хуей, мес, «сы-
жьэдэдзэ» жеIэри щысщ хьэзыру. Ар 
жиIэщ, пабжьэм къыхэкIри, тхьэ-
кIумэкIыхьыр Iуихри ишхащ бажэм. 
Бажэм тхьэ щиIуэжырт а тхьэ кIу-
мэкIыхьым нэхърэ нэхъ IэфI имыш-
хауэ.

ЛъыкIпсыкIыу зэзэуэжа мыщэмрэ 
бажэмрэ адыгэхэр дыщрещхь къэ-
мыхъуу пIэрэ, дызэныкъуэкъуурэ ди 
тхьэкIумэ кIы хьыр бажэм едгъэшхыу.

Фызым едауэр делэщ

«ЕIым-еIыж, си пIастэм уи бэлагъ 
къыхоIу!» - жиIэри, Къэзанокъуэ Жэ-
багъы и фызым щыхьэри, ири-
гъэкIыжын хъущ аби:

- Уи нэм къыфIэнэу мы унэм илъыр 
здэщти кIуэж: зи мыIуэху хэIэбэр сэ 
фыз схуэхъункъым, - жриIащ.

- Хъунщ, - жи фызми. - СикIыжынщ. 
Ауэ тхьэмахуэ пIалъэ къызэти, зыз-
гъэхьэзырынщ аби, уи ныбжьэгъу-
хэмрэ уэрэ гукъинэжу фызэхэз-
гъэсынщи, итIанэ сыкIуэжынщ.

Жэбагъы абыкIэ арэзы къещIри, 
фызым махъсымэ ещI, екIурэ-ещхьу 
мэпщафIэ, лIым и ныбжьэгъухэр 
 къреджэри, ефэ-ешхэ яхуещI аби, 
 нэхъ и благъэIуэ хуэдэм йолъэIу:

- Тхьэм щхьэкIэ, мы фи ныбжьэ-
гъужьыр фIыуэ евгъафи, псынщIэу 
чэф схуэфIщ, - жери. - Къандес дызэ-
пихьащи, къыфIэсхьыну сыхуейт.

Арати, Жэбагъы бжьэ хуашийм, фа-
лъэм нэхъыбэ къыхуранэурэ, чэф 
ящIри, ягъэукIуриящ.

Ныбжьэгъухэр зэрызэбгрыкIыжу, 
фызым гур зэщIрегъащIэ, пIэ ире-
щIыхь аби, пырхъыжу жей лIыр къре-
гъэхьри ирегъэгъуалъхьэ. Зы щIали 
гущхьэIыгъыу дегъэтIысхьэр аби, 
икIыжыну йожьэж, Къэзанокъуэр 
дешри. МащIэрэ кIуа, куэдрэ кIуа - 
сытми зызэман зэ Жэбагъы къызэ-
щоури… здэщыIэр къыгурыIуэркъым.

- Дэнэ дыздэкIуэр? - мэпапщэ лIыр.
- СибгъэкIыжащи, си дыщым со-

кIуэж, - жи фызым.
- Уэ уизгъэкIыжащи уокIуэж, ауэ сэ 

мы гум щхьэ силъ? - нэхъри къып-

кърошасэ лIым губжьыр.
- Сыт щхьэкIэ, на-а, «уи нэм 

къыфIэнэу унэм илъыр здэщти кIуэж», 
жыпIатэкъэ? Си нэм къыфIэнэу 
илъыр уэрати, уэ уздызошэ.

Жэбагъы занщIэу къызэфIотIысхьэ.
- ЖиIэр сыт фыз делэм! - жери, 

нэхъ ри мэгубжь. - Сэ унэм силъ? Унэр 
зейр сэращ. Хьэмэрэ сэ хьэпшып сы-
хъуа уи гугъэ?

- Тхьэ, уэ хьэпи-шыпи я гугъу умы-
щIа, «уи нэ къыфIэнэр» жыпIати, си 
нэм къыфIэнар уэращ.

- Емынэр зи унэм имыхьэн, сэ унэм 
силъ хьэмэ сис?

- Тхьэ, укъыщисшым, пырхъыжу 
уилъ тэм!..

«Хэту щытми, фызым едаIуэр 
делэщ», - жиIащ Жэбагъы игукIэ.

- УизгъэкIыжами, уизгъэкIыжыр-
къым, - жиIащ Къэзанокъуэм. - Си на-
пэр тумыхыу псынщIэу нэгъази нэ-
кIуэж.

КIыхьым и кIэщIыр аращи, фызым 
пэлъэща щыIэкъым, и пащIэр щIи-
IуантIэурэ щIигъэджэрэзэжами.

Къэрабгъэр ныбжьэгъу 
зэрымыхъур

Еуэри, цIыхубз гуэрым къуэ закъуэ 
иIэу къуажэ пхыдзам щыпсэурт. А 
щIалэм я къуажэгъу гуэр ныбжьэгъу 
къыхуэхъуащ, зэрымылъагъумэ зэ-
хуэзэшу.

Зэгуэрым анэр и къуэм йоупщI:
- Ярэби, цIыху пэжу пIэрэ ар, 

укъэзымыгъэпцIэжыну пIэрэ а ныб-
жьэгъу пщIар? - жеIэри.

- Умыгузавэ, ди анэ, абы нэхъ цIыху 
пэж къигъэщIам яхэт хъункъым. ИкIи 
хьэлэлщ, лIыгъи хэлъщ.

- Сыту фIыт, си щIалэ! - жиIэри анэр 
нэхъ Iэсэжащ, и къуэм жиIэм и фIэщ 
зэрыхэлъми щыгуфIыкIащ.

Анэр щIэгузавэм Iуэху хэлът. И 
 къуэм ныбжьэгъу къыхуэхъуа щIалэр 
дахэу псалъэрт, цIыхум сыткIи задри-
гъэкIурт, «мопхуэдэ унагъуэм я щIа-
лэр» жригъэIэрт, ауэ уеджэкIи 
укIэлъыджэкIи, езыр хуэмеяуэ, зы-
къыуигъэгъуэтынутэкъым. Мызэ-мы-
тIэу ар анэм игъэунэхуат, ауэ и къуэр 
гупцIанащэти, абы гу лъитэртэкъым.

Тхьэмахуэ гуэр докIри, анэр и къуэм 
йолъэIу:

- ЩакIуэл сигу къэкIащ, си щIалэ, - 
жи. - ЗэныбжьэгъуитIыр щакIуэ фы-
кIуэрэ, фи нэгуи зевгъэужьынт, зы 
мэз бжэни къэфхьрэ фыкъэкIуэжам 
хъунт!

- Ар куэдрэ! - жаIэри, зэныбжьэгъуи-
тIыр щакIуэ макIуэ.

Мэзыр здыщIащыкIым, щIалэм 
мыщэ къытоуэри къреуд, ифыщIу 
 хуожьэ. Ар щилъагъум, мэгужьейри, 
ныбжьэгъур жыг гуэрым дожейри, 
 къаплъэу къытотIысхьэр аби, къоджэ:

- Ей, - жи, - а мыщэм къыкIэрыкIи мы 
жыгым къыдэкIуей.

- Мыщэм сыниутIыпщрэ, къакIуи 
къыздэIэпыкъу! - жеIэри мэлъаIуэ 
щIалэр.

- Iэу, ар дауэ жыпIэфа? Себгъэшхы-
ну ара узыхуейр?

ЩIалэр зыгуэрурэ мыщэм къы-
IэщIокI, жыгым пысу къаплъэ ныб-
жьэгъур къегъанэри, унэм мэкIуэж. 
Анэм а къэхъуар къыщищIэм:

- Сыту фIыт а мыщэр къызэрыфхуэ-
зар! - жи. - Ар мыхъуамэ, сыткIэ 
къэпщIэнт къэрабгъэр ныбжьэгъу 
зэрымыхъур! Къаджэмэ, шууэ ухуэшэ-
су, уджэмэ, и кIэм зигъэджэрэзу ныб-
жьэгъугъэ зэрахьэркъым, щауэгъуи 
щыIэкъым.

Абы и ужькIэ ахэр зэныбжьэгъужа-
къым.

Ныбжьэгъур - кхъуей хьэлэкъым, 
ущыхуейм къэбгъуэту, ущыхуейм дэб-
дзыхыу, ныбжьэгъур дамэщ, ярейм 
деж зыкъыпщIигъакъуэу. Узы-
гъэпэжынури уи куэбжэ сэхыр зэры-
зыгъэжыфырщ, гуауэмрэ гуфIэ-
гъуэмрэ деж къызэрыпкъуэтыр плъа-
гъуу. Гу зыкIуэцIылъыр къэрабгъэ 
 хъунукъым.

ЛIыр уаем къезыгъэлар

Зы къуажэ гуэрым дэс лIыхэр зэгу-
роIуэри, мэзщIэс макIуэ, пхъэ кIыхь 
хахыну. Апхуэдэ зы махуэ гуэрым уае 
къатохъуэ, щIэфиежу уэсхъуэтыр къа-
топщэ, я бынжэм къэсу уэсыр къатосэ. 
ПщыIэ ягъэувами къихъумэркъым, 
мафIэми къигъэхуабэркъым. «Ды-

мыдыкъ щIыкIэ дывгъэкIуэж», - 
жаIэри, я джыдэхэр я кIэпкъым дэ-
Iуауэ, къожьэж.

ЛIыхэм я фызхэр псыхьэ кIуауэ зэ-
хуозэри, гузавэу зэхоувэ. Зы фыз за-
къуэ, зыри къыфIэмыIуэху хуэдэу, 
яхэтти, бзылъхугъэ гупыр абы щохьэ:

- СлIо, уэ мы гузэвэгъуэр уи гузэвэ-
гъуэкъэ, щхьэ умыгърэ, щхьэ умыт-
хьэусыхэрэ? - жаIэри.

- Тхьэ сэри си гузэвэгъуэм, ауэ сыгу-
завэркъым.

- Ар дауэ?
- Зи дауэращ: си щхьэгъусэр дзажэ 

дакъэкIэ згъэшхащ, щIэшхыдэн ез-
гъэлъэгъуакъым, и гуэншэрыкъитIыр 
жэмыщIэ бгъуэщIыфэщ, шэху егъэ-
фауэ вакъэнжьей мыфкIэ дащ… Тхьэ, 
зылI къэкIуэжмэ, си лIыракIэ 
къэкIуэжынур!..

Мэзым къыщIэкIыжа лIы гупыр 
щIыIэм зэтрисхьащ, зылI псэууэ 
къэкIуэжати, мо цIыхубзым ейрауэ 
къыщIэкIащ.

Ауэ сытми жаIакъым, лIым и 
зэфIэкIи и лъэкIи щуIэгъэм IэщIэлъщ, 
жаIэу, узэрищIщ узэрыхъунур, лIыри 
зэрыхъущ фызым далъагъунур.

Уи набдзэр зыбзам 
езгъэбзынщ

ИпэкIэ хабзэу щытащ нысащIэ къа-
шагъащIэм дын къыхуахьурэ ира-
гъэбз-ирагъэду - бостей, джанэ- 
гъуэншэдж, вакъэ хуэдэхэр. IэпщIэ-
лъапщIэу къыщIэкIмэ, щхьэкъэIэт 
имыIэу ягъэлажьэрт.

Еуэри, жеIэ, щIалэгъуалэ зэхэс 
гуэрым хъыджэбз щIалэ дыдэ яхэст 
щыму, зыри къахимыдзэу, мы-
гушыIэу. Ар щIалэжь гуэрым игъэщIа-
гъуэри:

- Уэ зыри жыпIэркъыми, хъыджэбз 
дахэ, - жриIащ.

Зы щIалэжь къэпсалъэри:
- Ар ятауэ дэсщи, дэ тхуэдэу гушыIэ-

ну хуиткъым, - жиIащ.
Япэрей щIалэжьым ар игъэщIа-

гъуэри, хъыджэбзым дежкIэ еплъэ-
кIащ:

- Iэу, пасэIуэкъэ! - жиIэри. - «Гуэн-
шэрыкъ тхуэбз» жаIэрэ къыпхущIа-
хьэмэ, лIо пщIэжынур?

Iэдэбу щыс хъыджэбзыр къыху-
дэплъейри, щIалэжьым и набдзэр 
щIэупсауэ щилъагъум, щIэды хьэ-
шхыкIри:

- А уи набдзэр зыбзам езгъэбзынщ, - 
къыжриIащ.

Мы псалъэм къыхэпхынур аращи, 
«Iэдэбщ» жыпIэу цIыхум утемы-
гушхуэ, пэбдзыжын умыгъуэту укъи-
гъэнэнщ.

Зи Iуэху зэфIэкIа 
адыгэ…

Еуэри, зыгуэр журтым еупщIат, жи:
- Хэт нэхърэ унэхъыфI? - жиIэри.
- Зи Iуэху зэфIэкIа адыгэм нэхърэ 

сынэхъыфIщ, - къыжриIащ, жаIэ, 
 журтми.

Адыгэр псэуху Iуэху зэфIэмыхьэщ: 
бын пIыным хэкIыркъым, унэ щIыныр 
иухыркъым, ауэ нобэ мыхъумэ, пщэ-
дей зэфIыхьэнщ, жиIэурэ, гугъэурэ 
мэпсэу. Журтыр адыгэм и псэукIэм 
егъэлеящ зэрытезэшэнур, дунейр 
иIыгъ пэтми.

Кхъуэлори уи тыгъэу, Ерыгунэ,
Хэт гущэми уемытэрэт уэ!..
СыбдэкIуэмэ, сыпшэнти, Ерыгунэ,
Сигу себгъэIэжащ, Ерыгунэ,
ЖызмыIэнхэри жызбгъэIащ, Ерыгунэ!

Нартыжьу Албэчыр
ВыщхьэфIэч къыдэкIыу,
ХьэжьыкIэ къыдыхьэу,
Убгъужьым къыщихьэм,
Хьэ самыру и гъусэм
И гъуэм ис мыщэхъужьыр
Нэхущым кърихури,
Албэч кърихулIащ.
Нарт лIыхъум и бзэр хуигъэпсу
Мыщэхъужьым къыщеуэм,
УIэгъей ищIа пэтми,
Мыщэхъужьыр къэгубжьщ,
ГъумэтIымэу къепщылIэри,
Албэчыжьым зыкъридзащ.
Мыщэр мыувыIэжу гъумэтIымэу,
Зыкъридзыурэ къыщебэным,
Албэчыжьыр зэIэбэкIщ,
И хьэджэсэр кърихщ,
Мыщэжьым и гум «цIау» жиIэу щыхисэм,
«ЗэшитIымрэ дзитI зыIутымрэ
Себэныныр сыту си жагъуэ!» - 
Мыщэм гъуэгыу жезыгъэIар
НартыжькIэ ди Албэчыжьщ,
ЛIыхъусэжькIэ ди Албэчщ.

•Арыкъ сабынкIэ тхьэщIи 
къабзэ пхуэщIыжынкъым 
(ЩIэпхъаджэ куэд зыщIа 
цIыхум хужаIэ).
•Бадзэ тIыса игъэтэджыр-
къым (ЦIыху Iэсэм хужаIэ).
•Бзур IукIэ къеубыд (Бзэ-
IэфI зыIурылъым хужаIэ).
•Блэ япщэжа дыжьы-
ныжьщ (ФIым хужаIэ).
•Вэнвей уэшх хэшхащ 
 (Гугъуехь зыхуэмышэч 
 хуэ  мыхур щыдзыхэкIэ 
 хужаIэ).
•Вындыпэ иIыгъщ (Зяужь 
ихьэр къохъулIэ, жы-
хуиIэщ).
•Гъэми щIыми зи павэжь 
(Зи ныбжьым емыкIуу щIа-
лагъэ зыхэлъым хужаIэ).
•Ди гъунэгъум я джэдыр 
къаз хуэдэщ (Нэпсейм, 
фыгъуэнэдым ауаныщIу 
хужаIэ).
•Дунейр бжьакъуэпэкIэ 
зэредзэ (Гурбияным хужа-
Iэ).
•Дунейр нэкIэ игъэл фIо-
щIыж (Зыкъызы фIэ щIы-
жам хужаIэ).
•ЕплъагъулIэр ебгъуэ-
тылIэжыркъым (Зи теп-
лъэмрэ зи лIыгъэмрэ 
зэхуэмыдэм хужаIэ).
•Зи шыкIэр къурыкъуу зи 
къэрарыр мащIэ (Зи пса-
лъэ фIэщ хъугъуей, псалъэ 
быдэ зимыIэ).
•И адэр къалъхури, и 
 къуэм зигъэпсэхужащ 
 (Къуэ щхьэхынэм ауа-
ныщIу хужаIэ).
•И шу дыжьынщ, и жьэгу 
хьэ гъыпIэщ (Зэрыплъа-
гъум хуэдэкъым, жыхуи-
Iэщ).
•Пащтыхьым и щхьэ-
хынэщ (Щхьэхынэ Iейм 
 хужаIэ).
•Хэмылъ хэлъхьэ кIуэри 
лъэпхъуамбыщIэ хилъ-
хьащ (И Iыхьэ зыхэмылъым 
къыхихын и гугъэу кIуэри, 
хилъхьэри къэкIуэжащ, 
жыхуиIэщ).
•Хьэ къарэ кIапэ жьэдэлъ 
хуэдэ (НэкIу фIыцIэ дзэ 
хужьым хужаIэ).
•ХьэкIэри кхъуэкIэри зэре-
пх (Iуэху куэд зэпы зыщэм 
хужаIэ).
•Щымысымаджэми бэ-
джынэ и щIасэт (Зызы-
гъафIэм хужаIэ).
•ПIастэгъэф уафэлъа-
гъущ (ЦIыху сэбэпыншэм 
хужаIэ).
•Еджа щхьэкIэ, епщэжа-
къым (Зи щIэныгъэр зымы-
гъэщхьэпэфым хужаIэ).

хьэжыжьыр къыхуэзащ. Хьэ-
жыжьым Лашэ и шыфэлIыфэр 
игу иримыхьу къеупщIащ:

- Мыр слIожь, Лашэ, сыту 
 ущхъуэц тэджа? - жиIэри.

Кушыкужьыр уи небэ-къебэт,
Ботэщыжьыр ебэжыпат,
Бэтокъуи тхьэ кIыхь игъаджэрт,
Хьэбибэжьи къызэхижыхьт.
Гуащэнысэм и щхьэр егъэкI,
КъримыкIами, ар нэжэгужэт,
Гуащэ жани напIэр игъалIэу,
ЛIакъуэлIэшкIэ дауэ егъэш.
Сыдохьэри, хьэр къызаушт,
Кушыку седжэри - унэм

 джэ дэжырт,
Я Жан къыщIэплъри - 
Ныкъуэ Iуплъэу ари кIуэдыжщ,
Уирэ-ушткIэ сыкърагъэжьэ-

жащ, хьэжы! - щыжиIэм, Лашэр 
хьэжым иригъэблэгъащ. Лашэ 
гуэрым:

Уэри ухьэжы-молэщ,
Убылымаблэщ,
Еблагъэ уощIри,
Бий уощIыж.
Си щхьэр сыбгъэщIыжын

 жыс Iати,

Утышхуэр къызэрысхуэпщIыр:
Мырамысэ цIынэ,
И нэр къитIэтIу шху шыпс,
Сыпсапэ щIакIуэкъым,
Сыкъэгъуэтыншэкъым,
Уи шэри фIыгъуэкIэ ушх.
Ауэ! Сэ сыбгъэшхэнум:
НапIэр къищIу,
ПщIыпщIу Iущащэу,
Уи гуащэ и IэщIагъэу,
Сыгъэгъэунэху.
Хьэжым сыт ищIэжынт, и Iэнэр 

къызэригъэпэщащ. Махъсымэ 
пIащIэм ефэу Лашэ щысу, До-
хъушокъуэ Пщымахуэ къыщIы-
хьащ. Лашэ абыи ехъурджэуащ:

Дохъушыкъуейм фи
 къуа жэпщыр нэ хьэхущ,

Фыз хьэхур егъэпс,
ЛъэIухуакIэ зепсыжри,
Жылэжьри зэщIегъавэ!
Фи старшынэр мэгубжь,
Дыгъужьыжьри мэдзакъэ,
Къардэныпхъууи ябгэщ,
БгынтIэр къощIэ щыхьэкIуэу,
Сытым щхьэкIэ
УкъыскIэ  лъыкIуа,

Пщымахуэ нэф?

Сэ сыфадэ кIуапIэщ,
Си унапIэр уоцIыхуххэ,
Ди хэкушхуэри сэ си щIасэщ,
Уэ ущIасэу угугъэжми,
Мыжыжьэжу къэблэгъащ
Фи махуэм и кIуэдыгъуэр.

Лашэрэ
Мэзыкъуэ  ТIутIэрэ
Лашэ Iуэхушхуэ дыди имыIэу, 

ауэрэ къыдэщхьэрыукIауэ, хуэ-
защ и ныбжьэгъу гуэрым. Ар зэ-
гуигъэпыну мурад ищIри, и гу-
гъам хуэдэу къыщIэмыкIыу, езыр 
нэхъ Iейуэ къызэгуигъэпащ:

Ей! Мэзыкъуэ ТIутIэу
 тIэтIэрыкхъужь!

Кхъужьэ мыжьэ йошажьэри
 уосондэджэр,

Къэпсондыджэрри Бжейкъалэ
 щоф,

Уи фэр къыпхуакъури
 укъыдахуж.

Ху жылэ лъаIуэщи,
 Арщыдан уокIуэ,

УкъыщыкIуэжкIэ гум утожае,

Уи вожэ закъуэри щIалэм ирах,
Хьэхэбасагъэр щIэх зыхэбныну! 

- щыжиIэм, ТIутIэр къэгубжьри, 
жэуапыр кIэщIу къритыжащ:

Агънокъуэ Лашэу пшынауэкIэ
 мыщIэ,

Iуэху умыщIэн щхьэкIэ,
 уэ къоджэдыхь,

Сэ къэзджэдыхьми, си Iыхьэр
 солэжь.

Уэ уи жьэжьыр бгъэджатэу,
Уи пхэжьри хуэтопу,
Уи нэкIужьыр топ джэгупIэ

 хуэдэ,
УдэфагъапщIэу зумыщIэжу 

уоусэ.
Узыщепсыхыр уи унэщ,
Унэ-унэми ущохутэ,
Къуатым щхьэкIэ удалъэу,
Уи пшыналъэр уогъэву,
Къэбвууфыр уи былымщ,
Сумыгъащтэу тIэкIу текIуэти,
IукIуэтыпи, насып лъыхъуэ.
Мэзыкъуэ ТIутIэ ар щыжиIэм, 

Лашэ ар игу техуакъым, асы-
хьэтым пидзыжын къигъуэтащ:

Ей, Мэзыкъуэ ТIутIэу
 тIыгурывэжь,

Вы уэдыжь и хабзэу умыгурым!
Мэремыр къэсым, сампIэ

 имыхьэ,
Си насып Iыхьэр Къэбэрдейм

 хэлъщи,
Сыщымыуэжу къыхызохыж.
Жыхафэгум утохьэри,
Хьэлу Iыхьэщ къыуатыр,
Нэгъуейм къыуата выщIэри
УхуэпIащIэу пшхыжащ.
Жэщ къэсыхункIэ сэ софэ,
Исфу лъэпкъыр уэркъыжь

 мылъкущ.
Хэт и мылъку ущIэгузавэр?
Зи вакъэр зэву,
Вэгъуэм жылэншэу,
Къэзышэм ехъуапсэу,
ПсэукIэ мыщIэу
Зи гъащIэр зыхьын жысIэнти,
СфIэтхьэмыщкIэ уохъу!
Хъуэхъу зыжраIэм - 
Хъуанэ къызыфIэщI,
ХьэщIэ къызыхуэкIуэу
ЕмыкIу къэзыхь,
Мухьэдин малъхъэгъу

 зыщIыну,
Iэминат зэримыпэсыр уэращи,
Уи гъуэгу тет!

Бысымхъуэж
Лашэ Дохъушокъуэ Кушыку и 

деж къыдэкIыжауэ ЛIыгъур-

ХьэщIэмрэ 
бысымымрэ 

зэдошхэ

Еуэри, зыгуэрым хьэ-
щIэ къыхуэкIуати, бы-
сымыр и хьэщIэм бгъэ-
дэтIысхьащ зэдэшхэну. 
Яшхыр псыхьэлывэти, 
хьэщIэм псыхьэлывэр 
тIурытIу жьэдидзэрт. Бы-
сымым ар игъэщIа-
гъуэри, хуэмышыIэу хьэ-
щIэм еупщIащ:

- Фи лъэныкъуэкIэ бэ-
ным хьэдэр тIурытIурэ 
далъхьэрэ? - жиIэри.

ХьэщIэм бысымым 
жиIэр къыгурыIуащ, ды-
хьэшхри пидзыжащ:

- Инмэ, зырызурэ 
 далъхьэ, цIыкIумэ, тIу-
рытIурэ далъхьэ, - 
жиIэри.

Узэрамышэн 
къафэщ абы 

къибгъэкIыр….

Еуэри, пхъужь къыдэнэ-
жа гуэр пшынауэти, 
нэхущ уджым нэсамэ, зи-
гъэгусэ и хабзэт, езыр зы-
ми Iэпэгъу зэримыщIым 
щхьэкIэ. Зэгуэрым ап-
хуэдэу зигъэгусэри, 
пшынэр игъэувыIащ. Хэт 
емылъэIуами, дауэ бгъу-
рымыхьами, къахуищ-
тэжыртэкъым. Щы-
мыхъуххэм, абы и адэ 
 къуэш хьэгъуэлIыгъуэм 
хэтти, ар къашэри ира-
гъэлъэ Iуащ:

- Мэ, пшынэр къащти, 
еуэ! - жиIэри. - Зыгъэ-
гусэрейр дэкIуэгъуей 
 мэхъу.

Хъыджэбзыр абы жи-
Iам фIэкI хъунутэкъыми, 
пшынэр Iихыжри, фIэ-
мыфIу, и жагъуэу зыгуэр-
хэр къригъэкIыу щIи-
дзэжащ. Адэ къуэшыр 
къедаIуэщ-къедаIуэри:

- Уэлэхьи, узэрамшэн 
къафэм уэ абы къиб-
гъэкIыр, - жиIэри щIэгуб-
жьат, жаIэ.

Ефэндым 
имыщIэу уэ 

пщIэрэ…

Фызыжь цIыкIу гуэр 
жьы хъури земыкIуэжы-
фу къэнати, и къуэ за-
къуэм и щIыбым ису 
 кърихьэкIырт, жаIэ. Зы 
махуэ гуэрым зэанэзэ-
къуэр апхуэдэу зыщIыпIэ 
кIуэуэ ефэндыр къа-
хуозэри къадогушыIэ:

- Уи анэ тхьэмыщкIэр 
куэдрэ щIыбкIэ зепхьэ ну? 
- жи. - Абы нэхърэ лIы 
етыжи нэхъыфIщ.

- Сыт хьэдэгъуэдахэ 
жыпIэр! - зехъунщIэ щIа-
лэм. - Фызыжь кхъахэ хэт 
къыхуеижыр?

Ар щызэхихкIэ, анэр 
 къуэм и плъэм итIыхьу 
 хуожьэ:

- Ефэндым имыщIэу уэ 
пщIэрэ? - жиIэурэ.

Илъэсищэ къэзыгъэ-
щIа фызыжь цIыкIур 
иджыри дэкIуэныгут.

Гуащэмрэ
нысэмрэ

Гуащэмрэ нысэмрэ зэ-
зэгърэ! Еуэри, цIыхубз 
гуэр тхьэусыхэрт, жи:

- Гуащэм я ябгэгъуэм 
сынысащ, иджы нысэм я 
ябгэгъуэм сыгуащэщ. 
На сыпыр щагуэшым, 
дурэшым сыдэсагъэнщ, - 
жиIэурэ.

Нысэм ар зэхихри, 
куэдрэ пылъакъым, зэуэ 
къыжьэдэхуащ:

 - Алыхь, уикIыжынумэ, 
ухуитым, нанэ, - жиIэри.

Агънокъуэ Лашэ и хъуэрыбзэм щыщщ

ГушыIэхэр

Нарт  Албэч

Дунейр
нэкIэ
игъэл

фIощIыж

ЖыIэгъуэхэр

Нарт  пшыналъэ

Футбол

ФIыщIэ

Iэпщэрызауэ

Рязань къалэм илъэс 
блэкIам и кIэухым ще кIуэ-
кIащ Уры сей Федерацэм 
IэпщэрызауэмкIэ и чем-
пио нат. Къэбэрдей-Балъ-
къэрым икIахэм абы меда-
липлI къыщахьащ.

2020 ГЪЭМ къэралым и 
 саугъэт нэхъыщхьэмрэ гъэ-
махуэм Ташкент (Узбекис-
тан) щыIэну дунейпсо чем-
пионатым кIуэну Iэмал 
ягъуэ тынымрэ щIэбэныну 
Рязань щызэхуэсат Урысей 
Федерацэм и щIыналъэ 
 48-м икIа спортсмен 300-м 
щIигъу. 

Килограмм 80-м нэс зи 
хьэлъагъхэм я зэпеуэм 
 къы щыпэщIэува цIыхуитху-
ми ефIэкIри (плIым - зэман 
кIэщI дыдэм), дыщэ меда-
лыр зыIэригъэхьащ Беслъэ-
ней Нурмухьэмэд. Ебгъуа-
нэу къэралым и чемпион 
 хъуащ зи хьэрхуэрэгъухэм 
щхьэ къэIэтыпIэ езымыта, 
килограмм 90-м щIигъу 
Мыр зэкъан Азэмэт. Фигу 
къэдгъэкIыжынщи, мы щIа-
литI ри плIэнейрэ дуней псом 
щы текIуащ. Иджы ахэр ет-
хуа нэ апхуэдэ дыщэ меда-

Къэбэрдей-Балъкъэрым 
футболымкIэ и щIымахуэ 
чемпионатым еплIанэ джэ-
гугъуэр блэкIа щэбэтымрэ 
тхьэмахуэмрэ щызэхэтащ. 
ПэщIэдзэ зэIущIэхэм 
яужькIэ абы бжьыпэр щы-
зыу быдахэм хэщIыныгъэ-
хэр щагъуэтащ. 

ЯПЭ джэгугъуищми щы-
текIуа Бахъсэн и «Автозап-
часть»-р «Тэрчым» къы зэт-
ригъэувыIащ. Абыхэм я зэ-
IущIэр 1:1-уэ иухащ икIи 
лъэныкъуитIми очко тIурытI 
яфIэкIуэдащ. АрщхьэкIэ 
Къэбэрдей-Балъкъэрым 
фут болымкIэ и щIымахуэ 
чемпионым иджыри па-
шэныгъэр иутIыпщакъым. 
Бахъсэндэсхэм сэбэп къа-
хуэхъуащ къакIэлъеIэ Нал-
шык и «Спартак-Д»-р «Ис-
лъэмейм» зэрыхигъэщIар. 
Иджы «Автозапчасть»-м 
 нэхъ къыпэгъунэгъур къа-
лащхьэм и «Мурбек»-мрэ 
Аруан щIыналъэм щыщ 
«Шэ рэджымрэщ». Абы щы-
гъуэми къыхэгъэщыпхъэщ 
старэшэрэдждэсхэр мы 
гъэм япэу гуп нэхъыщхьэм 
зэрыхэтыр.

Зэхьэзэхуэм щытемы-
кIуауэ къэнэжар Налшык и 
«Ансар»-м и закъуэщ. Дауи, 
аращ турнир таблицэм           
кIэух увыпIэр щызыIыгъри. 
Япэ текIуэныгъэхэр зыIэ ры-
зы гъэхьа «Бабугент»-мрэ 
«Шэджэм-2»-мрэ нэрылъа-
гъуу заIэтащ. Абыхэм я пIэ 

Беслъэнеймрэ  Мырзэкъанымрэ  
я  зи  чэзу  текIуэныгъэхэр

лым мэкъуауэгъуэ (июнь) 
мазэм Узбекистаным и къа-
лащхьэм щыщIэбэнынущ.

Рязань щыIа  чемпиона-
тым дыжьын медалыр къы-
щихьащ Кныш Розэ. Ар ки-
лограмм 60-м нэс зи хьэлъа-
гъхэм я деж щызэуащ. 
Ещанэ увыпIэр лъысащ 
Сомгъур Азэмэт (килограмм 
70).

Къэралым и чемпионатым 
къыщыхэжаныкIа ди лъа-      

хэгъухэр ягъасэ Iэпщэры-
зауэмкIэ тренер цIэрыIуэхэу 
Мамхэгъхэ Хьэчимрэ Iэдэм-
рэ, Бэрэгъун Зубер, КIэрашэ 
Джамбулэт сымэ.

ЖЫЛАСЭ  Замир.
Сурэтым: зэхьэзэхуэм 

щытекIуа Беслъэней 
Нурмухьэмэдрэ 

Мурзэкъан Азэмэтрэ,
я тренер Мамхэгъ Iэдэм

я гъусэу.

Пашэхэм  хэщIыныгъэхэр  ягъуэт
иуващ иужь зэIущIэм къы-
щыхагъэщIахэу «Кэнжэр», 
«КъБКъУ»-р, «Маисэр».

Иджы щыгъуазэ фыхуэт-
щIынщ Къэбэрдей-Балъкъэ-
рым футболымкIэ и щIы-
махуэ чемпионатым и зи 
 чэзу джэгугъуэм кърикIуа 
бжыгъэхэм. Мис ахэр: «Ис-
лъэмей» (Ислъэмей) - 
«Спартак-Д» (Налшык) - 2:0, 
«Ансар» (Налшык) - «Бабу-
гент» (Бабугент) - 1:6, «Шэ-
рэдж» (Старэ Шэрэдж) - 
«КъБКъУ» (Налшык) - 4:2, 
«Кэнжэ» (Кэнжэ) - «Мур-
бек» (Налшык) - 0:1, «Инал» 
(Къэрэгъэш) - «ХьэтIохъу-
щыкъуей» (ХьэтIохъущы-
къуей) - 3:0, «Шэджэм-2» 

(Шэджэм ЕтIуанэ) - «Маи-
сэ» (Налшык) - 5:1, «Авто-
запчасть» (Бахъсэн) - 
«Тэрч» (Тэрч) - 1:1, «Малка» 
(Малкэ) - «Шагъдий» (Зеи-
къуэ) - 3:2.

КъыкIэлъыкIуэ джэгу-
гъуэм «ДыгъафIэ къалэм» и 
стадионым щызэдэджэ-гу-
нущ: щэбэтым - «Бабугент» - 
«Инал», «Тэрч» - «Кэнжэ», 
«Шагъдий» -  «Ансар», «КъБ-
КъУ» - «Ав- то запчасть», 
«Мур бек» - «Шэджэм-2»; 
тхьэмахуэм - «ХьэтIохъущы-
къуей» - «Ислъэмей», «Ма-
исэ» - «Малка», «Спартак-Д» 
- «Шэрэдж» командэхэр.

ХЬЭТАУ  Ислъам. 

ЩоджэнцIыкIу Алий и цIэр зезыхьэ Къэбэрдей 
къэрал драмэ театрым иджыблагъэ щызэхэтащ 
тхакIуэ, УФ-м щэнхабзэмкIэ щIыхь зиIэ и лэжьакIуэ 
Кузьмин Валентин къызэралъхурэ илъэс 95-рэ 
зэрырикъум хуэгъэпса фэеплъ пшыхь.

ТХАКIУЭМ и гъащIэ гъуэгуанэр IупщIу къытещырт 
 пэ IущIэ пэшым къыщызэрагъэпэща гъэлъэгъуэныгъэм 
утыку къыщрахьа сурэтхэм, усэхэм, тхылъхэм. 

КъБР-м щэнхабзэмкIэ и министр Къумахуэ Мухьэ-
дин и къэпсэлъэныгъэм щыжиIащ Кузьмин Валентин 
ди лъэпкъ тхакIуэхэм я IэдакъэщIэкIхэр урысыбзэкIэ 
 зэ дзэкIыным  и  гуащIэшхуэ  зэрыхилъхьар.   Абы уры-
сыбзэм Iэзэу иригъэзэгъащ тхакIуэ цIэрыIуэхэу 
 Щомахуэ Амырхъан, ЩоджэнцIыкIу Алий, Нало Ахь-
мэдхъан, Гуртуев Эльдар сымэ, нэгъуэщIхэми я Iэ-
дакъэщIэкI нэхъыфIхэр. Министрым щхьэхуэу я цIэ 
 къриIуащ абы и «Рассказ мальчика из города Нальчи-
ка», «Галочка», «Трамвай издалека или Благополуч-          
ная жизнь», «Без отца», «Своя ноша» тхыгъэхэр икIи 
жиIащ ахэр ди литературэм и дыщэ фондым щыщу 
къызэрилъытэр.

Кузьмин Валентин ящыщащ литературэм хуэпсэуа-
хэм, абы псэ хьэлэлу хуэлэжьахэм. Философие щIэны-
гъэхэм я кандидат, усакIуэ Узденовэ Иринэ теп сэ-
лъыхьащ тхакIуэм литературэм хуищIа хэлъхьэныгъэм, 
лъэпкъ гъуазджэр зэригъэбеям.

Литературэрэ макъамэрэ щызэхэухуэна пшыхьым 
 хэтащ республикэм и уэрэджыIакIуэ цIэрыIуэхэр, ар-
тистхэр, телевиденэм и лэжьакIуэхэр. 

ТЭРЧОКЪУЭ  Дисэ.

ЩоджэнцIыкIу Алий и 
цIэр зезыхьэ Къэбэрдей 
къэрал драмэ театрым ды-
гъэгъазэм и 27-м адыгэ 
тхакIуэ, усакIуэ, драматург 
цIэрыIуэ, КъБР-м и 
цIыхубэ тхакIуэ IутIыж Бо-
рис къызэралъхурэ илъэс 
80 зэрырикъум хуэгъэпса 
пшыхь къыщызэрагъэпэ-
щат.

ТЕАТР бжэIупэм Борис и 
гъащIэ гъуэгуанэр къэзы-
гъэлъэгъуэж, Iэужь хэр, усэ 
къыхэхахэр зытет стенд те-
лъыджэхэр къы щып пе-
жьэрт. ПэIущIэ пэ шым 
IутIыжым и IэрыкI пкIыгъэ-
х эр, сурэтхэр, пхъэм къы-
хищIыкIа и Iэдакъэ щIэкI-
хэм я гъэлъэгъуэ ныгъэ къы-
щы зэрагъэпэщат.

Фэеплъ пшыхьыр а лIы 
щэджащэм теухуа псалъэ 
гуапэкIэ къызэIуихащ 
 КъБР-м щэнхабзэмкIэ и 
 министр Къумахуэ Мухьэ-
дин. IутIыжым и  гъащIэ 
 гъуэгуанэр къы зэ хуэ сахэм 
ягу  къигъэкIыжа  иужь,  абы 
и  Iэужь  бейр  лъэпкъ  гъуаз-
джэм, щэнхабзэм и хэлъ-
хьэныгъэфIу къы зэри лъы-
тэр жиIащ министрым. 

- АдыгэбзэкIэ тхылъ еджэ 
дэтхэнэри IутIыжым и 

   

КъБР-м и цIыхубэ  тхакIуэ Гуртуев 
Берт къызэралъхурэ  илъэси 110-рэ зэ-
рырикъур иджыблагъэ Налшык ща-
гъэлъэпIащ.  

КъБР-м щэнхабзэмкIэ и министр 
 Къумахуэ Мухьэдин  Гуртуевым и Iэу-
жьымрэ лъэужь дахэмрэ ягу къигъэкIы-
жащ къызэхуэсахэм.  И усыгъэхэм я гугъу 
щищIым, абы  и уэрэдхэм щхьэхуэу теп-
сэлъыхьащ. И Iуэтэжхэм ятеухуауэ Къу-
махуэм жиIащ повестхэмрэ новел-
лэхэмрэ щызэхуэхьэсауэ абы къыдигъэ-         
кIа «Адылгирей» тхылъымрэ «Новый та-
лисман» романымрэ  япэ сатырхэм 
къыщы щIэдзауэ щIэджыкIакIуэр зэры-
дихьэхыр, дэтхэнэми пэгъунэгъу гуэр 
къы зэрыщигъуэтыр. 

Гулъытэншэ ящIакъым Гуртуевым 
балъ къэрыбзэкIэ зэридзэкIа тхыгъэхэ-
ри. Пушкин Александр, Шиллер Фрид-
рих, Лермонтов Михаил, Райнис Ян, 
Стальс кий Сулейман, Маяковский Вла -
димир сымэ Iэзэу балъкъэрыбзэкIэ            

Тхьэр зэчийкIэ зыхуэупса 
цIыхубэ тхакIуэ IутIыж Борис

 «псалъэм» иримыхьэлIэн-
кIэ, димыхьэхынкIэ Iэмал 
иIэкъым. Адыгэбзэм и ду-
ней телъыджэ къытхуэзы-
гъэщIа тхакIуэм фIыщIэ 
мыухыж худощI, - жиIащ 
 Къумахуэм.

Къэрэшей-Шэрджэсым и 
Журналистхэм я зэгухьэ-
ныгъэм и тхьэмадэ, «Чер-
кес хэку» газетым и ре-
дактор нэхъыщхьэ Тхьэ-

гъэпсэу Увжыкъуэ и 
 къэп сэ лъэныгъэм къы хи-
гъэщащ IутIыж Борис  
игъэгуш хуахэм, зыдэIэ пы-
къуа хэм зэ ращыщыр. 

- Борис и IэщIагъэхэм 
языхэз фIэкIа имыIами,  
цIэ рыIуэ ирихъуну ири-
къунт, апхуэдизкIэ ар дэт-
хэнэми хуэIэрыхуэти. IутIы-
жым и лъэпкъыпсэм, хэкуп-
сэм и ина гъыр абы къыт-       

хуигъэна Iэужьым и 
пща лъэу къэплъытэ хъуну 
собж. Уасэншэщ и сатыр 
пIаскIуэхэр, гушыIэ дахэ-
хэр, псалъэ шэрыуэхэр, - 
жиIащ Увжыкъуэ.

IутIыжхэ я лъэпкъым 
къыб гъэдэкIыу пшыхьым 
къы щыпсэлъащ «Адыгэ 
унэ» тыкуэн-музейр зей 
IутIыж Мэжид.

- Борис хуэдэ къызэрыт-

хэкIам хуабжьу дрогушхуэ. 
Ар Тхьэр зыхуэупса цIыхут, 
ауэ абы езым и гугъуехь 
 химылъхьамэ, нобэ дызы-
хэплъа и Iэужь дахэхэр тлъа-
гъуну фIэщщIыгъуейт. 
ФIыщIэ ин яхузощI мы 
Iуэхум гугъу зыдезыгъэхьа 
дэтхэнэми, - захуигъэзащ 
Мэжид къызэхуэсахэм.

Борис и IэдакъэщIэкIхэу 
«Тыргъэтауэ», «Эдип», 
«Хьэ  пэщыпхэ» пьесэхэм 
ящыщ Iыхьэхэр щагъэлъэ-
гъуащ пшыхьым. IутIыжым 
и усэхэр куууэ зыхыуагъа-
щIэу къеджащ Щоджэн-
цIыкIу Алий и цIэр зезыхьэ 
Къэбэрдей къэрал драмэ 
театрым и артистхэу Хъы-
дзэдж Борис, Тхьэщыгъуей 
Жаннэ, Мысостышхуэ Ма-
ринэ, Хьэмырзэ Ахьмэд, 
ХьэхъупащIэ ФатIимэ сымэ, 
нэгъуэщIхэри.

IутIыж Борис и псалъэхэр 
зыщIэлъ уэрэд цIэрыIуэхэр 
пшыхьым щагъэзэщIащ 
республикэм и артист 
пажэхэу Хьэкъул Оксанэ, 
ДыщэкI Артур, ЦокIыл 
Азэмэт, «Бзэрабзэ» гу-
пым. 

ЩОМАХУЭ Залинэ.
Сурэтхэр

Къарей  Элинэ трихащ.

Лъэпкъ щэнхабзэр 
зыгъэбея

Кузьмин Валентин

И цIэр зымыгъэкIуэдын Iэужь
«къигъэпсэлъащ» абы.

- Сыт зэмани усакIуэхэр Тхьэм и лIы-
кIуэу къалъытэу щытащ. Нобэ зи щIы-
хьыр дгъэлъапIэ Гуртуев Берт  езыр 
 къытхэмытыжми, и цIэр зымыгъэкIуэ-
дын Iэужь дахэ къигъэнащ. Ар илъэс 
 70-м щIигъукIэ и лъэпкъым, литерату-
рэм хуэлэжьащ, икIи къэрэшей-балъ-
къэр литературэм къызэрымыкIуэу хэлъ-
хьэныгъэшхуэ хуищIащ, - жиIащ Къэрэ-
шей-Шэрджэсым и Журналистхэм я 
 зэгухьэныгъэм и тхьэмадэ, «Черкес          
хэку» газетым и редактор нэхъыщхьэ 
Тхьэгъэпсэу Увжыкъуэ.

Философие щIэныгъэхэм я кандидат, 
усакIуэ Узденовэ Иринэ тхакIуэм и твор-
чествэр зэпкърихри, и усэхэм щыщи къы-
зэхуэсахэм къахуеджащ.

Кулиев Къайсын и цIэр зезыхьэ Балъ-
къэр къэрал драмэ театрым и артист-            
хэр Гуртуевым и усэхэм къеджащ, рес-
публикэм и уэрэджыIакIуэхэм абы и 
уэрэдхэм ящыщ зыбжанэ ягъэзэщIащ.

ИНЭРОКЪУЭ  Данэ.

Зыпэрыт IэнатIэм щихь жэуаплыны-
гъэр нэсу зыхищIэу, зыкъыхуэзыгъазэ 
дэтхэнэми зэрыхузэфIэкIкIэ дэIэпы-
къуэгъу яхуэхъуу и лэжьыгъэр ирехьэкI 
Наркъалэ дэт поликлиникэ №1-м и те-
рапевт Аттаевэ Iэсият.

И IЭНАТIЭМ хуэфэщэн щIэныгъи Iэза-
гъи бгъэдэлъщ а бзылъхугъэм. Ар сэ 
мызэ-мытIэу наIуэ сщыхъуащ. Си ныб-
жьыр илъэс 77-рэ мэхъури, щIэх-щIэ-
хыурэ дохутырым зыхуэзгъэзэну къыс-
хуо хуэ. Iэсият зэман кIэщIым къриу быдэу 
уи узыр зыхуэдэр зэхегъэкIри, адэкIэ 
езым ищIапхъэр псынщIэу еубзыхуф. 
Сымаджэм зыхуэныкъуэ дэIэпыкъуны-
гъэр и чэзум игъуэтынымкIэ абы мыхьэ-
нэшхуэ иIэщ.

Дохутырым сымаджэм хилъхьэж фIэщ-
хъуныгъэр и узыншагъэр нэхъ псынщIэу 
зэтеувэжынымкIэ сэбэп мэхъу. Ар фIыуэ 
къызыгурыIуэ Iэсият сымаджэр имыгъэ-
гужьейуэ и лажьэр къыгурегъаIуэ, адэкIэ 
зэреIэзэнум и гугъу яхуищIурэ я Iуэхур 
тэмэму зэрызэфIэкIынумкIэ гугъэ яре-
тыж. И нэIэ щIэт дэтхэнэми яхуэгума-
щIэщ, псоми зэхуэдэу и гулъытэр ялъе-

Зи  IэщIагъэм  хуэпэжхэр
гъэIэс. «Фи узыншагъэр хъумэнырщ си 
къалэн нэхъыщхьэр, фи щытыкIэкIэ 
гуныкъуэгъуэ гуэр фиIэмэ, занщIэу хъы-
бар сывгъащIэ», - къыджеIэ щIэх-щIэ-
хыурэ гудзакъэ зиIэ дохутырым. Къищы-
нэмыщIауэ, жэщ-махуэ имыIэу телефон-
кIэ къэпсалъэурэ ди Iуэху зыIутхэр зрегъа-
щIэ.

Апхуэдэу и цIэ къисIуэну сыхуейт а 
 поликлиникэм и медсестра Шорэн Ма-
ринэ. А цIыхубзым и нэщхъыр зэхэлъу зэи 
слъэгъуакъым, ину псалъэуи зэхэсха-
къым. Хущхъуэ къыдихьэлIэхэм къадэ-
кIуэу и псалъэ гуапэхэмкIэ гукъыдэж 
къып хилъхьэжу апхуэдэщ. Гумрэ псэмрэ 
дыхьэ цIыхухэщ Аттаевэ Iэсияти Шорэн 
Марини. Дохутыр нэсым хэлъын хуей хьэл 
псори ядыболъагъу а бзылъхугъитIым, 
абы къыхэкIыуи абы и нэIэм щIэт сыма-
джэхэм яхэткъым къахуэмыарэзы.

Я цIыхугъэр здынэсыр, я зэфIэкIыр 
зыхуэдэр дгъэунэхуащи, пщIэшхуэ яху-
дощI. Я лэжьыгъэм и хъер ялъагъуу Тхьэм 
куэдрэ я IэнатIэм пэригъэт.

КIУЩ  Фозэ.
Нарткъалэ.

Пшыхьхэр


